
Tagduda Tazzayrit Tamagdayt T
A
Tas

Tuzzigt : 
 
 

 
 

 

 

 

 

 

 

Asenfali n usentel n l

 

 
Tagduda Tazzayrit Tamagdayt Taɣerfant 
Aɣlif n Uselmed Unnig d Unadi ussnan 
Tasdawit Abderrahmane Mira n Bgayet  

 
 

Tamezdeyt n Tsekliwin d Tutlayin  
Tasga n Tutlayt d Yidles n Tmaziɣt  

 

Tazrawt n Master 
 

Taɣult : Tutlayt d Yidles n Tmaziɣt 
Tafurekt : Tutlayt d Tsekla 

Tuzzigt : Tasekla n Usenfali n Tmaziɣt 

Asentel 
 
 
 
 
 
 

Sɣur yinelmaden 
 

BEDHOUCHE Ghilas  

DJENADI Darline  

 

S lmendad n Massa 

OUATAH Lynda 

Aseggas asdawan 
2021 - 2022

Asenfali n usentel n lɣerba 

deg tmedyezt n 

Lwennas MATUB 

erba 



 

Asnemmer 

 

 

Tanemmirt i : 

 Massa OUTAH Lynda  

i yellan i lmendad n leqdic-nneɣ, seg tazwara armi taggara. 

 

 yinesɣuma ara yeɣren tazrawt-nneɣ.  

 

 yimawlan-nneɣ ɛzizen. 

 

Tanemmirt s tussda 

 Da Nacer MEDJDOUB i aɣ- d-yefkan afus n tallelt. 
 

Tanemmirt 

 yiselmaden-nneɣ deg tesdawit. 

 

 

 

 

 

 

 

 

 



 

Abuddu 
 

Ad buddeɣ amahil-a i : 

 yimawlan-iw 

 yimdukkal-iw 

yal wid akk d tid i iyeẓran acu i d azal n tmedyezt n Lwennas 
Matub d wid i mazal teddun deg ubrid-is d tektiwin-is. 

 kra n wid akk d tid i d-ineṭṭqen s teqbaylit, tutlayt tayemmat. 

 

Ḥzen a Lwad Ɛisi 

A Guraya d Ǧerǧer 

Ḥzen ay Aqbayli 

Meẓẓi meqqer 

Tafat iceɛlen texsi 

Lmut mi d-teḥḍer 

Mi telliḍ nettkel 

Mi tɣabeḍ nettwaḥqer 

Iruḥ urgaz n lḥer 

Yeǧǧa-d tagmat deg tenhewwel. 

 

Sɣur ƔILAS 

 

 



 

Abuddu 

 

Ad buddeɣ leqdic-a i : 

 yimawlan-iw ɛzizen fell-i i yellan dima ɣer yidis-iw. 

 wayetma Rayane d Syfax d uletma Sara. 

Jeddi d Jidda, ad asen-iseɣzef Rebbi deg leɛmur-nsen. 

xali d twacult-is akked xwalti Razika, Lydia, d yirgazen-nsent. 

Ɛmumi d yelli-s n ɛemmi Chiraz. 

 temdukkal-iw yal ta s yisem-is, ladɣa Nassima SAAOUI, i d-yefkan 

aṭas seg wakud-is akk d tektiwin-is 

 

Sɣur Darline 

 

  



I kečč a Lwennas 

 

 

I tin yezgan deg yiles 

D awaɣezniw tessewḥac 

Tugar tamettant n tmes 

Iḥerrqen aman ulac 

Tezdeɣ-ak allaɣ tlesses 

Lweḥc deg yiɣes 

D allaɣ-ik i tessaḍac. 
 

Ul-ik dima deg yinig 

Werǧin i temdel tebburt 

Allaɣ-ik werǧin yefrig 

S tugdi i tetteffaɣeḍ tamurt 

Tugar lɣerba acerrig 

Iberriq deg yifig 

Yettɣiḍ amek t-tettawi lmut. 
 

Ẓriɣ d acu i d lɣerba 

Deg-k i-mi tesrebrib 

Zik i k-twet trebba 

Acengu i d-yusan d aḥbib 

Yenfa-k lǧerra teṛba 

Teqqel-ak d tasebba 

Tugadeḍ ad temmteḍ d aɣrib. 

 

 

Nacer Medjdoub 

 

 

 

 



Agbur 

 

Tazwart tamatut ........................................................................................................................ 8 

IXF I. TESNARRAYT ........................................................................................... 8 

1. Timental n ufran n usentel ..................................................................................................... 11 

2. Iswi n usentel ......................................................................................................................... 12 

3. Asteqsi agejdan ...................................................................................................................... 12 

4. Turdiwin ................................................................................................................................ 12 

5. Asissen n usagem d tmental n ufran-is .................................................................................. 12 

6. Tarrayt i neḍfer ...................................................................................................................... 13 

7. Imahilen yemmugen ɣef tmedyezt n Lwennas MATUB....................................................... 13 

IXF II. TIẒRI ........................................................................................................................... 16 
1. Azɣan asentalan ..................................................................................................................... 17 

2. Tabadut n usentel ................................................................................................................... 17 

3. Annar asnumkan d unnar amawalan ...................................................................................... 18 

IXF III. TASLEḌT N WAMMUD ......................................................................... 19 

1. Lɣerba deg tira n kra n yinagmayen ...................................................................................... 20 

2. Umuɣ n yiferdisen isenilsanen i yessenfalayen asentel n lɣerba ........................................... 21 

3. Udmawen n lɣerba deg tmedyezt n MATUB Lwennas ........................................................ 27 

3.1. Lɣerba d tamara .................................................................................................................. 28 

3.2. Lɣerba d lebɣi ..................................................................................................................... 30 

3.3. Lɣerba d asirem .................................................................................................................. 31 

3.3.1. D asirem n rrwaḥ ............................................................................................................. 31 

3.3.2. D asirem n tuɣalin ........................................................................................................... 32 

4. Lɣerba d lxiq .......................................................................................................................... 34 

4. 1. Lxiq seg tama-s .................................................................................................................. 34 

4. 2. Lxiq seg tama-s n wagla-s ................................................................................................. 35 

5. Lɣerba d rray ......................................................................................................................... 35 

5.1. D rray yelhan ...................................................................................................................... 35 

5.2. D rray uɛwij ........................................................................................................................ 36 

6. Lɣerba d tamettant ................................................................................................................. 37 



7. Lɣerba d tmetti ...................................................................................................................... 38 

7.1. Timetti d weɣrib n tmara .................................................................................................... 38 

7.2. Timetti d umjaḥ .................................................................................................................. 39 

Taggrayt tamatut ..................................................................................................................... 41 

Umuɣ n yidlisen ....................................................................................................................... 42 

Ammud ..................................................................................................................................... 43 



8 

Tazwart tamatut 

 

 

Aṭas n yimedyazen i d yufraren deg tallit-a tamirant, gar-asen anaẓur 

ameqqran n tmurt n Leqbayel Lwennas MATUB. D acennay, d amedyaz iɣef ara 

d-tawi tezrawt-nneɣ.  

Ma yella deg tezrawt-nneɣ illan s usentel n Lɣerba deg tmedyezt n Lwennas 

MATUB, ad neg tasledt tasentalant i kra n yisefra-s i d-yettawin ɣef usentel-a. 

Γas d amedyaz i d-yecnan ɣef waṭas n yisental : tayri, tadukli, tayemat, 

amenuɣ, tamettant, izerfan, asirem ; maca nekni nefren asentel n Lɣerba i ɣef 

yecna daɣen s waṭas. 

Ihi, deg tezrawt-nneɣ ad nexdem tasleḍt i wazal n 16 n yisefra deg wacu i d- 

yedda wawal n lɣerba. Deg-s nessaweḍ nessekfel-d nerna nebder-d udmawen s 

wayes i d- tban lɣerba deg tmedyezt-is. Nefka-d imedyaten i yal udem seg 

yisefra-yis. 

Ma d ayen yerzan tuddsa, nebḍa amahil ɣef kraḍ n yixfawen igejdanen.  

Ixf amezwaru d ixf n tasnarrayt 

 ixf wis sin d teẓri, 

ixf wis kraḍ d tasleḍt n wammud i yisefra n lɣerba deg tmedyezt n Lwennas 
MATUB. 



 

 

 

 

 

 

IXF I 

TESNARRAYT 

1. Timental n ufran n usentel 
 

Tamedyezt n Lwennas MATUB d tin yufraren gar tid-nniḍen, acku yekker-d 

deg tallit yuḥwaǧen asenfali ɣef yizerfan. D annect-a i t-yeǧǧan yeḍfer abrid n 

yimezwura ; yesselḥa tamedyezt-is ilmend n tallit. Gar sebbat i aɣ-yewwin ad 

nefren asentel-a n lɣerba : 

- tamezwarut, acku d asentel yellan d tumant n tmetti i ɣef wacu i d-yella wawal s 

waṭas seg zik ar tura. 

- Tis snat, d asentel d yella ɣer yimedyazen n zik ; ad t-id-naf d win mazal deg tallit 

tamirant, dɣa nebɣa ad nẓer amek i d-yella wawal fell-as deg tallit-a. Ihi, naɛreḍ 

nefren amedyaz Lwennas MATUB acku d yiwen gar yimedyazen mucaɛen i 

yecnan ɣef waṭas n yisental :   

 Tamagit d umennuɣ ɣef tmaziɣt. 

 Izerfan n umdan. 

 Tadukli n ugdud aqbayli. 

 Lḥif, temzi. 

  Tamettut.  

  tamurt. 

  ddunit akk d lmut. 

  tayri. 

 lɣerba.  

 Bla ma nettu tijmilin i yerra i wudmawen n ccna n teqbaylit, am Sliman 

Ɛazem, Ccix lḥesnawi, Idir, Ccix Aɛrab Bu-yezgaren…  

2. Iswi n usentel 

Asentel n lɣerba d asentel ɣef wacu i d-mmeslayen aṭas n yimedyazen 

gar-asen Lwennas MATUB. Tikwal d ayen yedder netta s timmad-is, tikwal d ayen 

i-yettwali deg tmetti taqbaylit. 

Awal n lɣerba mi ara as-nsel i tikkelt tamezwarut, ad iruḥ lbal-nneɣ d akken 

yesɛa yiwen wudem (d ayen i yellan s lbeɣi n umdan), maca, lɣerba tezmer ad tili 

tesɛa udmawen-nniḍen.  

Deg tezrawt-nneɣ ad d-nawi awal ɣef leṣnaf d wudmawen n lɣerba d wamek 

i d-ttbanen deg tmedyezt n Lwennas MATUB ; ad ten-id-nessekfel ad nernu ad 

ten-id-nessegzi.  

3. Asteqsi agejdan  

 Amek i d-tettban lɣerba deg tmedyezt n Lwennas MATUB ? D wamek i 

tt-id-yessenfali ? 

 D acu-ten wudmawen s wayes i d-yettban usentel n lɣerba deg tmedyezt-is ? 

4. Turdiwin 

Ma nesmuzget i tezlatin n Lwennas MATUB, ad naf ahat awal n lɣerba d 

ayen i yettiddir netta s timmad-is, neɣ d ayen ttidiren wiyaḍ. 

Yettban-aɣ-d am wakken lɣerba d tin n lebɣi kan, anda amdan yeddem 

lqec-is iruḥ yeǧǧa tamurt-is ; Maca, tezmer ad tili d lɣerba n tmara, amdan yettinig 

(yettɣerrib) mebla lebɣi-s. 

5. Asissen n usagem d tmental n ufran-is 
 

Asagem-nneɣ d tamedyezt tamselɣut deg-s ad nexdem tasleḍt tasentalant i 

wazal n 16 n yisefra (tukkisin) i d-yewwin ɣef "Lɣerba" deg tmedyezt n Lwennas  

MATUB. Dɣa neddem-iten-id seg wammud n Massa OUATAH i d-tessedda deg 

tezrawt-is : "Asentel n tmettant d usirem deg tmedyezt n Lwennas Maɛtub 

(1956-1998)», Tasdawit n Bgayet, 2012.Tazrawt n Magister. 

Isefra-nni nexdem-iten deg yiwet n tfelwit ilmend n tayunin tutlayanin anda 

d-yettuɣal yal awal yesɛan assaɣ d lɣerba.  

Afran n usagem yella-d ilmend n tɣuri-nneɣ d usmuzget i tuɣac n Lwennas 

MATUB, ladɣa tid i d-yettawin ɣef lɣerba, anect-a yedda d usentel-nneɣ. 

Atas n wid i d-yuran isefra n tezlatin n Lwennas MATUB seg tesfifin d 

yidebsiyin, dɣa nefren tazrawt n OUATAH L. 

6. Tarrayt i neḍfer 

 

Tazwara, nefka akud i tɣuri n wammud n yisefra deg tezrawt n Massa 

OUATAH L.1  

Tis snat, d asmuzget i yisefra deg tezlatin n Lwennas MATUB, tid i d-yewwin 

ɣef usentel i aɣ-yeɛnan : lɣerba 

7. Imahilen yemmugen ɣef tmedyezt n Lwennas MATUB  
 

Aṭas n tezrawin i yellan ɣef umedyaz Lwennas MATUB deg kraḍ n 

tesdawiyin i yesɛan Tasga n Tutlayt d Yidles n Tmaziɣt am Bgayet, Tizi Wezzu, 

Tubiret. Llan-d aṭas n yisental yemgaraden. 

 Tasdawit n Abdrehmane Mira n Bgayet 

- Lwennas Maɛtub : tameddurt-is d ccnawi-ines, OUATAH Lynda, 2002.Deg-s 
tesseskel akk isefra i yecna Matub lwennas akken id meslay daɣen ɣef 
tudert-is.(Tazrawt n taggara n turagt). 

                                                           
1
 OUATAH L., Asentel n tmettant d usirem deg tmedyezt n Lwennas Meɛtub (1956/1998), Tasdawit n Bgayet, 

2012.Tazrawt n Magister. 



IXF I                                                Tasnarrayt 

14 
 

 

- Asntel n tamettant d usirem deg tmedyazt n Lwennas Maɛtub, OUATAH Lynda, 

2012. Deg-s tezrew sin n yisental yemmegaraden tamettant akk d usirem.(Tazrawt 

n nnig n turagt) 

- Umyi deg tmedyezt n MATUB Lwennas, KETTAN Youba, 2017.Deg-s yebɣa ad 

yessken umyiten deg temdyezt n matub lwennas.(Tazerawt n master) 

- Asentel n tyemmat deg tmedyezt n MATUB Lwennas, OUKAS Souhila akked 

REDOUINE Selma, 2018.D tasleḍt tasentalant i usental n tyemmat deg yisefra n 

matub lwennas.(Tazrawt n master) 

- Later n tsekla timawit (kra n yinzan) deg tmedyezt n MATUB Lwennas, AMIA 

Ouiza akked ABED Souad, 2018.Ɣef umyedres d wanawen-is deg isefra n Matub 

lwennas(Tazrawt n master) 

-Azayar n Lwennas Matub d tmedyezt-is deg tmetti ,DJOUADI Faiza akked 

Fengal chahrazad,2020.Deg-s seknent-d azayar is itunfken i umedyaz Lwennas 

matub(Tazrawt n master) 

 Tasdawit n Mulud Mɛemmeri deg Tizi Wezzu 

- Analyse de thème de l’amour dans la poésie de MATUB Lounes, SARNI Smina, 

2003. Deg-s, texdem tasleḍt i usentel n tayri deg tmedyezt n Matub lwennas 

(Tazrawt n turagt)  

- Elément de l’identité berbère dans la poésie de Matoub Lounes et ait Mengelat, 

BELAID Sadia akked HEMRON Hakim 2005.Deg-s zerwen asental n tmagit deg 

tmedyezt n Matub lwennas akked ait mengelat,serwesn amek i t id yettawi yal 

yiwen(Tazrawt n turagt) 

- Le thème de la religion dans la poésie de Matoub Lounes, NANECHE Samia 

akked TEZKERATI  Nassima 2005.Deg-s tezrew asentel n tesreḍt deg tmedyezt 

n Matub lwennas(Tazrawt n taggara n turagt) 

- Le thème “nnger” dans quelques chansons de la poésie chantée de Matoub 

Lounes : Analyse de quatre chansons, MEGOUDA Djazia 2007.Tezrew asentel n 

nnger deg tmedyezt n Matub lwennas d wamek i t-id yesgza deg tmedyezt-is( 

Tazrawt n taggara n turagt) 

- Tentative d’approche du fonctionnement de la métaphore dans l’oeuvre poétique 

de Matoub Lounes, FITAS Rachida 2011.Deg-s tesgeza-d amek i tenrena 

tenɣumnayt deg yisefra n Matub lwennas akken daɣen ittqen ɣer talliyin id 

yessufeɣ isefra-ines(Tazrawt n taggara n turagt) 

 Taseddawit n Akli Muḥend Ulḥaj Tubiret 

- Asentel n tmeṭṭut deg tmedyezt n Maɛtub Lwennas : tasleḍt tasentalant,   

BOUNADI Moussa akked AUMENE Samira akked LOUNICI Nora 2013. Deg-s 

yegga tasleḍt i usentel n temttut d wudmawen i as yefka deg yal asefru(Tazrawt n 

taggara n turagt) 

- Tulmisin tigejdanin n tmedyezt n Maɛtub Lwennas, BONOUCH Said akked 

MENAS Samira 2014.Deg-s yeskned isental id yufraren deg tmedyezt n Matub 

lwennas akked d tulmisin tigejdanin n tmedyezt-is(Tazrawt n Master) 

- Tasleḍt tasentalant n usentel n temṭṭut deg tmedyazt n Maɛtub Lwennas d ayt 

Mengellat, DAHMANI Fairouz akked MOUMOU Samia 2016.Deg-s tebɣa ad 

tesbgen udemawen id tezmer ad tesɛu temṭṭut taqbaylit akk d wazal i as-itunfekn  

Mi id-nejmeɛ isental ak yemmugen ɣef tmedyezt n Lwennas MATUB, nga 

tamawt d akken ulac tazrawt yettwaxedmen ɣef usentel n Lɣerba, d ayen i 

aɣ-yeǧǧan nefren-it. 

Tazwert 

 

Deg yixef-a n teẓri, ad d-nemmeslay ɣef kra n tmiḍranin ɣef wacu nesbed 

tasleḍt-nneɣ, gar-asent : 

 Azɣan asentalan ; 

 Tabadut n usentel ; 

 Annar asnumkan amawalan. 

1. Azɣan asentalan 

 
Akken i d-yenna Michel Colot i d-tebder OUKAS Souhila akk d REDOUANE 

Selma deg tezrawt-nsent n Master (2018 : 40) : « Azɣan asentalan d tsekka n 

teslḍet n yisental d yiḍrisen, tban-d ladɣa deg Fransa s lmendad n Gaston 

Bachelard, d leqdicat n George Paullet akk d Jean Storobinski, d Jean Pierre 

Richard. ». 

L. OUATAH(2012 :21) seg tama-s, tenna : «Azɣan asentalan yefruri-d seg 

uzɣan amaynut deg tazwara n uwines wis 20 asmi yebda usami n yiḍrisen 

iseklanen yettagem-d seg tusniwin n tmetti (am tussna n tmetti, tasenamka, 

tadamsa ) d tusniwin n tutlayt ( am tesnilest, tasnalest, tasnedyezt ) d tusniwin 

tilsanin yerzan tiklisent akked d tikliset .»1 

2. Tabadut n usentel 

 

Ilmend n usegzawal n tefransist akked d Madelènat i d-tebder OUATAH. L 

(2012 : 25), awal « Asentel » « thème » yeffeɣ-d deg uwines wis 13 seg tlatinit 

«thèma», yuɣal deg uwines wis 16 yerza ayen i ɣef d-yewwi kra n ukayad 

aɣurbiz.  

                                                           
1

OUTAH.L”asentel n tmettant d usirem deg tmedyazt n lwennas maɛtub(1956/1998)” tazrawet n 
majister.tasdawit n bgayet 2012 sb 21. 

Deg uwines wis 18 yerza asuqqel n kra n uḍris seg tutlayt tayemmat ɣer 

tutlayt tawerdant. 

 

Gaston Bachelard akk d Pierre Richard, «Asentel d tigejdit n tuddsa, Yal 

asentel yuḥwaǧ tuddsa iwatan akken ad yesnerni tiktiwin-is».1 Yenna-d daɣen : « 

Asentel yetilli berra n uḍris, yetabaɛ ɣer umaḍal aseklan »2. 

Michel Collot i d-tbder OUATAH.L (2012 :30), “Asentel almend n uzɣan 

asentalan, d asnumak d amsiman d udrig yerna d akmam, yessenfalay-d assaɣ 

ufrayan n umeggay ɣer umaḍal : yettban-d deg yiḍrisen n tuget n wallus i ṭṭafarent 

tsenfal : izeddi d isental nniḍen i usuddes n tdamsa tasnumkant d telɣawit n 

tẓekka”. 
 

3. Annar asnumkan d unnar amawalan 
 

George Mounin i d-tbder OUATAH.L (2012 : 38), d taggruma n tmiḍranin 

yellan daxel n tmiḍrant tabzimt. 

Polguere yenna-d «Annar amawalan d unnar asnumkan d taggruma n yirman 

(tayunin tigtnamktanin) i ɣef rsen, kkin ɣer unnar-nni »3 

Deg waya, ad nefhem d akken yella wassaɣ gar unnar amawalan d unnar 

asnumkan, ur nezmir ara ad nebder yal yiwen iman-is. Ɣef waya, yenna-d Picoche 

«Yal annar, imi deg-s umuɣ ur nettfaka n wawalen yerna daɣen d asnumak, imi 

yella wassaɣ d imegzi gar usnamek d usnamuk (yal awal yettqen ɣer 

unamek-is)».4

                                                           
1COLLOT.M,”le theme selon la critique thèmatique”, in www.persee.fr/doc/com-0588-O818-1988 num 47107 
consultè le 20.05.2022 P80 “le thème serait un principe concert d’organisation “.  
2Ibid “le thème est posè dan un cosmus textuelle il exe d’un univers ittèraire “ 
3OUTAH.L “asentel n tmettant d usirem deg tmedyezt n lwennas maɛtub (1956/1998) tazrawt n majister tasdawit n 
Bgayet 2012 Sb36. 
4 Ibid. P37 

Tazwert 

 

Nemmeslay-d ɣef usentel n lɣerba s umata deg tmetti Taqbaylit, d wamek i 

t-id-ssegzan kra n yinagmayen, ama d wid n Tmurt, neɣ d iberraniyen, yal yiwen s 

tmuɣli-s ɣef temsalt-a n lɣerba. 

Tamsalt-a d tin yeṭṭfen annar wessiɛen deg tmedyezt taqbaylit. D allal s 

wayes i d-yessenfalay umdan ɣef tuffirin n wul, dayen i yeǧǧan aṭas n yimedyazen 

ad fken azal i taluft-a n lɣerba. Ad tt-naf ama deg tmedyezt yettwarun neɣ deg tin 

yettwacnan.   

1. Lɣerba deg tira n kra n yinagmayen 

 
Tamsalt n lɣerba d tamsalt iḥuzen yal tamurt deg umaḍal, mačči anagar 

tamurt n Leqbayel i d-iɛeddan seg wacḥal n yinedruyen, ayen i tt-yeǧǧan ad d-tlal 

temsalt-a ; tɛac-it-id seg zman aqbur, mazal-it ar ass-a.  

Lɣerba d inig ɣer tmurt n lberrani anda ara yili umdan ibɛed ɣef tmurt-is.  

Neqqar i win yeffɣen tamurt aɣrib neɣ iminig. Deg tazwara, ad neɛred ad 

nessefhem awal n Lɣerba. Ad naf aṭas n yinagmayen i iɛerḍen ad ssegzin awal-a, 

gar-asen : 

M. MAMMERI (1991 :191) yenna-d : «Awal Lɣerba yekka-d seg taɛrabt, ihi d 

awal amiran. Maca anamek-is : d rrwaḥ akken ad d-issisen amɛic-is deg tmurt 

taberranit. Yella zik wawal aneṣli : inig. […]. Mačči d awal-a i yettusemrasen deg 

yifyar, acku ur lqayet ara wayen yessenfalay, mačči am wawal lɣerba. Awal inig d 

arawsan yerna deg-s asirem : deg-s daɣen rrwaḥ, maca i-wakken kan ad d-yuɣal s 

cci (tabaɣurt), niɣ xerṣum ad yili yesɛa kra. Inig yettili s lebɣi n umdan maɛna mi 

ara yinig yettidir taluft n lɣerba… ».1.  

Ma yella deg umawal-is n tmaziɣt tatrart ad naf yesbadu-t-id akka :  

Emigration : inig (inigen) 

Emigré : iminig (iminigen) 

Emigrir : inig (ur yunag, ittinig, inig)2 

Ma d tanagmayt N. BELIAIDI(2003 :33) deg udlis-is i texdem ɣef lɣerba deg 

tmurt n Leqbayel, teɛreḍ ad d-tbeggen belli tamurt n Leqbayel teṭṭuqet deg-s 

lɣerba, imi aṭas n yemdanen i yeffɣen ɣer Fransa alami xlant tuddar, deg 

wawal-is : «Iminig yettinigen ɣer Fransa i wakken ad d-isisen amɛic i 

twaculin-nsen, aladɣa imi ǧǧan tamurt-nsen, ulac wid i d-yeggran ɣer tfellaḥt, xas 

iminig yeǧǧa tamurt-is mebla lebɣi-s, ad d-yas wass ad yuɣal ɣer tmurt n 

lejdud-is»3
  

M. KHELLIL yura-d ɣef lɣerba, yenna-d « Iminig, d amdan yeffɣen tamurt-is 

akken ad yaweḍ assaren-is»4.  

Ihi, amdan yettinig akken ad yessiweḍ ɣer wayen ur yufi ara deg tmurt-is, 

akken ad iɛic tamɛict n liser mebla iɣeblan d lḥif. 

2. Umuɣ n yiferdisen isenilsanen i yessenfalayen asentel n lɣerba 
 

Deg tfelwit-a neggmer-d akk, deg tẓekka n Lwennas MATUB, tayunin 

tutlayanin i yerzan amawal (ismawen, imeyagen, irebiben) akked wattalen 

                                                           
1MAMMERI.M, Culture savante, culture vécue (études 1938-1989), éditions : Tala-Alger-1991.p 191. 
2-MAMMERI,(M.), Amawal n tmaziɣt tatrart (Lexique de berbère moderne) Ministère de la culture nationale de 
recherches préhistoriques, anthropologique et historiques, Alger.2008p89. 
3- BELAIDI, (N.), L’émigration Kabyle en France, une chance pour la culture Berbère, edition universitaires 
bourgogne Dijon, 2003, p 33.    
4-KHELLIL, (M.), « L’émigré en tant qu’individu quittant son pays en vue de satisfaire ses besoins» in L”exil 
Kabyle, Ed L’harmattan, 1997, p 07. 

inuddusen (tinfaliyin yellan deg yifyar n usefru) i yessemres Lwennas MATUB 

akken ad d-yessenfali yes-sen asentel n lɣerba deg yisefra-ines. 

Dɣa nesker tafelwit i yewwin isefra n wammud n tezrawt-nneɣ : 

 

Asefru Tayunin n umawal Tinfaliyin 
 

 

1978 

Ayemma ɛzizen ayemma 

 

Srafgeɣ 

Di berra 

Ara ten-zreɣ 

 

- srafgeɣ seg urebbi-m ruḥeɣ. 

- Ass amenzu di berra. 

- Lehbab-iw melmi ara ten-zreɣ. 

 

 

 

1979 

Yaw ad t-nemmagret 

 

 

Ad t-nemmagret 

Uɣrib 

Mmager-it 

Yusa-d, yennulfa-d 

Nettweḥḥec 

Yuɣal-d 

Wudem n lemri 

 

- Yaw ad t-nemmagret ɣer tizi. 

- Iḍall-d uɣrib iḍall-d. 

- S abrid mmager-it d lfreḥ-im. 

- Yusa-d wi iɛzizen yennulfa-d 

- Ay illul-d lferḥ nettweḥḥec.  

- Yuɣal-d yitbir ɣer lɛec. 

- ay iḍall-d wudem n lmeri. 

 

 

 

 

 

1979 

Ruḥ ay aqcic 

 

 

Lqid ɣef tmurt 

D amejruḥ 

Ad n-yuɣal 

Yettru 

A tamurt 

 

Ad yezzi 

Mi t- tenfam 

Ur d-yezzi, iɛeṭṭel 

 

Di tmura n mdden 

 

- Yurez-iyi lqid ɣef tmurt. 

- Ull-iw d amejruḥ. 

- Eǧǧet-t ad n-yuɣal. 

- Ma d izri-s yettru. 

- Assa atan yuɣal d idmim a tmurt 

mmi-m. 

- Iḥar ad yezzi ɣer umkan. 

- Acu yexdem mi t-tenfam. 

- Teggullem ur d-yezzi s axxam, 

aṭas i iɛeṭṭel. 

- Di tmura mdden ara yenṭel. 

 

 

 

 

D aɣrib 

Tabrat 

 

- D aɣrib dduriɣ lebɣi-w. 

- Tabrat mi tt- ɣran-t wallen-iw. 

1979 

Acangal yezzi 

Di lɣerba 

Ǧǧiɣ, terǧa-yi 

Tɛettleḍ 

Ad ruḥed 

Lefraq, ǧǧiɣ, ad yi-tɣaḍ 

- Di lɣerba ur gganeɣ uḍan. 

- Ǧǧiɣ mm-timmi, mazal terǧa-yi. 

- A tafat bɣan-t wallen-iw tɛettleḍ. 

- A Lwennas kker ad ruḥed. 

- Lefraq d ccum-iw, tin ǧǧiɣ wellah 

ad yi tɣaḍ. 

 

 

1979 

Akken kan i d -ṭṭaxxreɣ 

 

 

D aɣrib 

Tantelt-iw, lberrani 

Tamurt, ur tt-ẓerreɣ 

A tamurt-iw 

 

Ur zziɣ 

 

- D aɣrib waqil ara mmteɣ. 

- Tantel-iw di lberrani. 

- Tamurt-iw ur tt- ẓerreɣ. 

- A tamurt-iw ɛzizen abrid ɣer 

ɣur-m yexnes. 

- Teggullem ur zziɣ s axxam. 
 

 

 

 

 

 

 

 

1979 

Yekkes-as i zznad ucekkal 

 

 

Yerwel 

yekker, ad yehmel 

lberrani. 

Lefraq 

 

Iruḥ, lɣerba 

 

Mi ara d-tezziḍ 

 

Ad kem ǧǧeɣ 

 

Ad inigeɣ 

Ad tferqeḍ, rrwaḥ 

 

 

Lɣerba 

Yeǧǧa axxam 

 

- wa yemmut wayeḍ yerwel. 

- Mi yekker ad yehmel.  

- Uqcic ɣer lberrani. 

- Yerra ɣef yixef-iw lefraq 

gar-aneɣ. 

- Ma iruḥ ɣer lɣerba mmi-twen 

assa. 

- Mi ara d-tezziḍ ɣur-i glu-d s 

tqendurt a gma ḥnini. 

- Yugi-iyi wull-iw ad kem ǧǧeɣ d 

lmuḥal ɛewqeɣ. 

- Ad kkreɣ ad inigeɣ. 

- Ad tferqeḍ s rrwaḥ, rrwaḥ-ik cfu 

ad s-ḥesseɣ. 
 

 

- Teḍleq lɣerba ssem-is.  

- Ull-is seg wurfan yeqber yeǧǧa 

ruḥ 

axxam di lmeḥani. 

- Ruḥ di laman ad sebreɣ. 

 

 

 

 

 

 

1979 

Ay aḥbib ass-a ad ruḥeɣ 

 

 

Ad ruḥeɣ, ur d-ttuɣaleɣ 

 

Di lɣerba, ad zureɣ 

 

Sslam 

 

Yectaqen 

 

Ad n-naseɣ 

Ad yelḥeq 

Lɣerba 

 

- Ay aḥbib assa ad ruḥeɣ ur 

d-ttuɣaleɣ  

- Di lɣerba bezzaf ɛeṭṭleɣ, bɣiɣ ad 

zureɣ. 

- Ruḥ ruḥ ay aḥbib-iw gelu s 

sslam-iw. 

- I yemma-k i k-yectaqen, zriɣ ad 

tt-id-mmagreɣ. 

- Sebber-it qrib ad n-naseɣ. 

- ɣer taddart qrib ad yelḥeq. 

- Mel-iyi acu n sebba k-id terra 

lɣerba. 

 

 

 

 

1980 

Ay aqcic ɛjel 

 

 

Lexbar-iw 

 

Ad n-uɣaleɣ 

 

A tamurt-iw 

 

Wakal-iw 

 

Tantelt-iw 
 

 

- Ay aqcic ɛjel ɣiwel awi lexbar-iw 

ɣer tmurt n leqbayel 

- Ma yekfa lbaṭel ahat assen ad 

n-uɣaleɣ. 

- A tamurt-iw ad am-iniɣ ayen ɣef 

wayen rɣiɣ. 

- Nekk ḍelbeɣ ɣur-m ad iliɣ deg 

wakal-im ma ɣliɣ. 

-Tantelt-iw asmi ara d-tḥḍer. 

 

 
1980 

Ziɣen nekk daɣrib 

 

 

D aɣrib 

Inebgi 

Bɛdeɣ, 

cedhaɣ, lḥejeb 

 

- Ziɣ nekk d aɣrib ur ukiɣ. 

- Wiss ma d inebgi id-usiɣ. 

- Neɣ kul ass bɛdeɣ fell-am. 

- Ass-a mi cedhaɣ udem-im, yera-d 

leḥjeb gar-aneɣ. 



IXF III                                         Tasleḍt n wammud 
 
 

25 
 

 

 
 

 

 

1983 

Tirgin 

 

 

Kker, ad nbedd, tmura 

 

Ad ruḥeɣ, ad sbeɛdeɣ 

 

Ad inigeɣ 

Sbenyul 

Madrid 

Laswis 

 

Lalman 

 
 

 

- kker ay aḍar-iw tura ad nbedd ɣef 

tmura. 

- Ad ruḥeɣ ad sbaɛdeɣ ayen 

iyi-icudden ad t-gezmeɣ dayenni. 

- Ad ruḥeɣ ad inigeɣ. 

- Sbenyul ad tt-id-fureɣ. 

- Madrid ad ḥebbseɣ.  

- Abrid ur ɛad it-kfiɣ, Laswis ur 

ḥebbseɣ ma ɛyiɣ. 

- Taɛekkumt i wwiɣ ɣer Lalman 

iddiɣ. 

 

 

 

 

 

 

1983 

Tamsalt n sliman 

 

 

Tenfiḍ, trewleḍ 

Di tmura mdden 

 

Fransa, beddleɣ nnekwa 

 

Lbabur 

 

Rewleɣ 

 

Lɣerba 

 

 

Ǧǧiɣ 

D aɣrib 

Tefɣeḍ tamurt 

 
 

 

- Tenfiḍ seg-nneɣ trewleḍ. 

- Ɣliɣ ur kkireɣ ara di tmura n 

medden. 

- Tura tejmeɛ-iyi fransa beddleɣ 

nnekwa. 

- Si lbabur mi akken ad n-rseɣ ad 

d-inin fiḥel. 

- Am wakken nɣiɣ rewleɣ neɣ wiss 

wi zzenzeɣ. 

- S lḥif mi ibeddleɣ lebɣ-iw xtareɣ 

lɣerba. 

 

- Imi ǧǧiɣ imawlan-iw. 

- Taggara d aɣrib i tneṭleḍ. 

- Tefɣeḍ tamurt ur d-tezziḍ, azar ur 

t-teǧǧiḍ. 



IXF III                                         Tasleḍt n wammud 
 
 

26 
 

 

 

 

1985 

Imɣerreq 

 

 

Lɣerba 

 

Tenfiḍ 

Teɣba tunt-ik 

Ibeddel, lekwaɣeḍ 

 

 

 

- Tefkiḍ d asfel lefreḥ-ik neɣ 

tejbed-ik lɣerba  

- Tenfiḍ tbeddleḍ amekan  

- Di tmecreṭ teɣba tunt-ik 

- Aṭas i yettmesslayen ibddel ula d 

lekwaɣeḍ-is 

 

 

 

 

1986 

Aɣrib 

 

 

Ihujer, lebḥer 

 

Lɣerba 

 Lɣerba 

Yeǧǧa di tmurt 

Rehneɣ 

 

I d-yenulfan 

 

Ur jaḥeɣ ara 

 
 

 

- Ull-iw meskin ihujer icerreg 

lebḥer 

- Teẓra lɣerba d mm-txidas 

- D lɣerba i d-ikellxen  

- D tin akken yeǧǧa di tmurt 

-Yeffeɣ-iyi leɛqel rehneɣ ula d 

amur-im 

- Wa ad yeqqar i wa ma d flan i 

d-yenulfan 

- Mi tḥeqqen akk d nekk aya yak ur 

jaḥeɣ ara. 

 
 

 

 

1987 

D ayen iddub rruḥ 

 

Lɣerba 

Ad yuɣal 

Di tmura, ur ttemyezran 

 
 

Bermesyu 
 

Sslam 

 

Ad nemzer 

 

- Di lḥebs n lɣerba neḥsel 

- Kul wa ad yuɣal s axxam-is 

- Di tmura n medden i iseɛben 

ulawen ur ttemyezran. 
 

- Fket-aɣ ssaɛa n bermesyu. 

- Ssiweḍ-as sslam i yemma. 

 

- ini-yas ad tesber am wass-a ad 

nemzer. 

1987 

Tidet yeffren 

 

 

Yefnan 

 

 

Di lɣerba 

 

Ɣef lɣerba 

 

Lɣerba 

 

D aɣrib, aberrani 

 
 

 

- Yemmekta-d wul sliman, d si muḥ 

w mḥend yefnan, mutten ur d-ǧǧin 

ara. 

- Sliman atan iban azekka-ynes 

hatan di lɣerba. 

- Yecna ɣef lɣerba m lemḥan, d 

tmurt-is gezren yiḍan. 

- Lɣerba tejreḥ ul-iw, ccah di 

ṛṛay-iw. 

- D aɣrib d aberrani di tmura 

mdden 

 

 

1988 

D aɣrib 

 

 

D aɣrib 

Ad uɣaleɣ 

 

Hujreɣ, rewleɣ 

Lɣerba 

 

- Wiss ma d aɣrib ara mmteɣ 

- Neɣ yiwen wass ad uɣaleɣ s akal i 

d i-d-yessekren. 

- Taggara hujreɣ rewleɣ. 

- Tseḥḥer-iyi lɣerba m-leqwas.  

 

 

1996 

Asirem 

 

 

Icedha 

Nenfa-d, d iɣriben 

Ad n-aseɣ 

Ad n-uɣaleɣ 

 

- Ul-iw icedha ad ken-izer 

- Nenfa-d nuɣal d iɣriben  

- Ḥeḍrut-iyi-n ad n-aseɣ 

- Tqellqeɣ ad n-uɣaleɣ 

 

 

3. Udmawen n lɣerba deg tmedyezt n MATUB Lwennas  

 

Asentel n lɣerba deg tmedyezt n Lwennas MATUB yettban-d s waṭas n 

wudmawen i nezmer ad nebḍu ɣef kra n taggayin: tamezwarut d tin i deg llan 

wudmawen n lɣerba n tmara, tis snat d tin i deg llan wudmawen n lɣerba n lebɣi. 

Maca llan wudmawen-nniḍen am wanda lɣerba d asirem, d lxiq… 

3.1. Lɣerba d tamara 

 

Aɣrib d win terra tmara akken ad yinig ɣer tmurt n lberrani d tin id yellan s 

kra n sebbat ama d (anadi ɣef uxeddim, adawi, tarewla seg lmut, neɣ seg lḥers d 

leqyud n tmurt, tamuḥeqranit...) 

* Lɣerba d anadi ɣef uxeddim 

Aɣrib d win ittruḥun ad yexdem laẓ-is akken i t-id yessenfali Lwennas 

MATUB deg yifyar-a : 
 

Ma iruḥ ɣer lɣerba 

Mmi-twen ass-a 

D aɣrum ara inadi 
 

*** 

D lḥif d laẓ i iqubel 

Mi yekker ad yehmel 

Uqcic ɣer lberrani 
 

*** 

Yenǧer ubrid i lmeḥna 

Teḍleq lɣerba ssem-is 

D ajdid ɣer ɣur-s i d-yerza 

Aqcic ad yennaɣ laẓ-is 

Yeɣli-d lbaṭel am lehwa 

Wid ur iɣaḍ tetten tidi-s. 
 

Yettbedda ɣef kul amnar 

Fket-iyi lxedma a lɣaci 

Yesber i lḥif d ujedder 

Fell-as ɣellin-d d abruri 

Ul-is seg wurfan yeqber 

Yeǧǧa axxam di lemḥani 
 

(Asefru, Yekkes-as i zznad ucekkal) 

* Lɣerba d tarewla seg leqyud n tmurt 

Akken i t-id ssenfalayen yifyar-a : 
Ruḥ ay aqcic ɣas ruḥ 

Yurez-iyi lqid ɣef tmurt 

Ul-iw d amejruḥ 
 

(Asefru, Ruḥ ay aqcic) 

* D lmenfi            

D acu yexddem mi tenfam 

Annaɣ d lbaṭel 

Teggullem ur d-yezzi s axxam 

Aṭas i iɛeṭṭel 

Atan yettsehhir i ṭṭlam 

Iḍleq-it lemnam 

Di tmura n medden ara yenṭel 

Lḥeqq yedderɣel 

Ruḥ ruḥ 
 

(Asefru, Ruḥ ay aqcic) 

* Tamuḥeqranit  

Ɣas ad bɣuɣ ad n-aseɣ  

Ad n-afeɣ lbaṭel 

Si lbabur mi akken ad n-rseɣ 

Ad d-inin fiḥel 

Am wakken nɣiɣ rewleɣ 

Neɣ wiss wi zzenzeɣ 

Rrwaḥ-iw yebṭel 
 

(Asefru, Tamsalt n Sliman) 

* Lɣerba d tarewla seg lmut 

D win i d yufan iman-is gar sin iberdan ya ad yerwel akken ad yidir neɣ ad 

yefk iman-is d asfel i lmut-is, dayen id-ssenfalayen yifyar-a : 

Yekkes-as i zznad ucekkal 

Ma d times tecɛel 

Di tmurt rsas yettmiri 

Wa yemmut wayeḍ yerwel 

Iḥkem-d lḥal 

Di lehna yewwet yiɣisi 

D lḥif d laẓ i iqubel 

Mi yekker ad yehmel 

Uqcic ɣer lberrani 
 

(Asefru, Yekkes-as i zznad ucekkal) 

 

3.2. Lɣerba d lebɣi 
 

Aṭas n yimdanen i yettinigen ɣer tmura tiberraniyin ilmend n wayen yellan 

deg-sent, dayen iten-yeǧǧan ad inigen, ttwalin-tent s wudem n zzhu d ufares n 

wayen ur ufin ara di tmurt-nsen. 

Maca udem-a n lɣerba (n lebɣi) ur d-iban ara deg yisefra n Lwennas MATUB 

s waṭas ad naf akken amur ameqqran n yisefra i d-yewwi ɣef wayen yerzan 

asentel-a d wid imalen s waṭas ɣer wudem nniḍen (n tmara) maca yella wanda id- 

ibeyyen- d akken aɣrib d win iruḥen s lebɣi-s. 

* D anadi n tidet  

D ayen i d-ssenfalayen yifyar-a : 

Ad ruḥeɣ ad sbeɛdeɣ 

Ayen iyi-icudden ad t-gezmeɣ 

Dayenni 

Ad ruḥeɣ ad inigeɣ 

Sbenyul ad tt-id- furreɣ 

Irkelli 

Madrid ad ḥebseɣ 

Tidet ad tt-afeɣ 

Assa ad ken-id-feḍheɣ 

Aceḥal tenɣam s tḥerci 
 

*** 

Abrid ur ɛad i t-kfiɣ 

Ayen i ɣur tedduɣ lḥiɣ 

Ad t-afeɣ 

Laswis ur ḥebbseɣ ma ɛyiɣ 

Mačči d adrim ay wwiɣ 

Ad t-ffreɣ 

D taɛkumt i wwiɣ 

Ɣer lalman i ddiɣ 

Iwakken ad d-waliɣ 

Anda nɣan izmawen-nneɣ 
 

(Asefru, Tirgin) 
 

3.3. Lɣerba d asirem  
 

Aɣrib d win yessaramen ad iruḥ ad yeǧǧ tamurt, niɣ d win yessaramen ad 

d-yuɣal ɣer tmurt-is, ihi lɣeba d asirem n rrwaḥ d tuɣalin. 

3.3.1. D asirem n rrwaḥ  
 

Tuget n yiɣriben mačči d zzhu i ten yewwin imi d yir tamɛict i deg ttidiren i 

ten-yerran ad ruḥen ad ǧǧen tamurt-nsen, aladɣa mi yella lixsas n wallalen i tudert 

zeddigen. Llan wid yessaramen ad inigen i wakken ad xedmen ɣef 

yimawlan-nsen, kra d tirga i ttargun kra d ṭmeɛ i ten-yewwin imi ttwalin d akken 

timura n lberrani d tifrat i tudert n tlelli d yizerfan-nsen d wayen akk urǧin ufan-t 

deg tmurt-nsen. 

Deg wudem-a n lɣerba, nufa-d d akken Lwennas MATUB urǧin yessarem ɣas 

ulamma yiwen wass ad yeǧǧ tamurt-is akken yebɣu yili waddad-is. Ɣas akken 

yella wanda yebɛed fell-as maca yettḥir melmi ara d-yuɣal. Aya dayen i neɣra deg 

waṭas n tdiwenniyin i yexdem berra n tmurt, ladɣa ad t-id-naf d win yessaramen 

dima ad yili ɣer yidis n tmurt-is akked watmaten-is ama deg tegnit n ccwal ama 

deg tin n liser. 

Deg tdiwennit i yexdem deg yiwet n tedwilt deg Fransa, deg tallit-nni n 

yirebraben, seqsan-t ɣef tuɣalin-is ɣer tmurt, tiririt n Lwennas MATUB, tella-d s 

wazal-is : « Ẓriɣ ad mmteɣ, deg waggur niɣ sin i d-iteddun […], maca, yestefk ad 

uɣaleɣ ɣer tmurt, dinna ara ikemmel umennuɣ-inu. Yerna ilaq ad nissin ad nferrez 

gar lmut akk d tudert ; lhant i snat. Maca, nekk smenyifeɣ ad mmteɣ ɣef 

tektiwin-iw wala ad mmteɣ s uɣunzu n tudert d tewser deg usu. ». 

3.3.2. D asirem n tuɣalin 
 

Deg tama nniḍen ad naf akken aṭas n wid yettɣerben ama s lebɣi –nsen neɣ 

mebla maca assirem n tuɣalin d win yezgan deg wallaɣ-nsen ,anecta dayen id 

yettubegnen deg yisefra n Lwennas MATUB: 

Ay afrux ɛjel ferfer 

Sellem-iyi ɣef yigawawen 

Ur zgal ḥedd s uɣafer 

Jsk d wid tt-iḥemlen 

Ul-iw icedha ad ken-iẓer 

Atah yetqlleq lxaṭer 

Nenfa-d nuɣal d iɣriben 

Yiwwas talwit ad d-teḥḍer 

Tafsut ɛzizen ad s-neḥḍer 

Ad ten-id- necnu gar-awen. 

A tamurt-iw i ɣef i cewḍeɣ 
Ay adrar yi-d- yessekren 

Ḥeḍut-iyi-n ad n-aseɣ 

Ad nemyisfaḍ imeṭṭawen 

Ɣef ssber aṭas ay senndeɣ 

Tqellqeɣ ad n-uɣaleɣ 

Lehnaw attan gar-awen 

Ma tferḥem yid-wen ferḥeɣ 

Ma temmuɣebnem ḥezneɣ 

Yiwen n uɛekkaz i ɣ-yewten 
 

(Asefru, Asirem) 
 

Dayen id ssenfalayen daɣen yifyar-a : 

Wiss ma d aɣrib ara mmteɣ 

Neɣ yiwwas ad uɣaleɣ 

S akal i-d-yessekren 
 

(Asefru, Aɣrib) 

 

* Asuter n tuɣalin seg wat taddart-is 

D win yessuturen seg wat taddart-is iwakken ad tili xersum tentelt-is deg 

wakal-is.  

D ayen i d-ssenfalayen yifyar-a :     

Lɣerba tejreḥ ul-iw 
Ccah di rray-iw 

Rwiɣ anadi n tmura 

Ya ssalḥin n tmurt-iw 

Nhut-n atmaten-iw 

Ad yi-ǧǧen abrid tura 

Ad n-awin sya iɣsan-iw 

Cukkeɣ at taddart-iw 

Ur d iyi ttagin ara. 

 
 
 



IXF III                                         Tasleḍt n wammud 
 
 

34 
 

Nnan-as medden iḥerkel 
Netta ur yexdim ara 

Limer ilaq ciṭ leɛqel 

Yak yecna ɣef lḥuriyya 

Imi nekni nedderɣel 

Nettara argaz d ccmata 

Wi d-yusan ad aɣ-imel 

Amek ara teddu tmurt-a 
 

(Asefru, Tidet yeffren) 
 

4. Lɣerba d lxiq 
 

Lxiq dagi yezmer ad yili seg tama n win yellan d aɣrib anda ad t-id naf ixaq ɣef 

twacult-is, leḥbab-is, tamurt-is... am wakken daɣen nezmer ad naf lxiq yella-d seg 

tama-nsen nutni. 

4. 1. Lxiq seg tama-s 
 

D ayen i d-yessenfali deg tseddarin-a :  

        Yemmar-d leḥzen fell-i 
Tcudd tgersi 

Leḥbab-iw melmi ara ten-ẓreɣ 
 

(Asefru, A yemma ɛzizen a yemma) 
 

Ay aḥbib assa-a ad ruḥeɣ 

Ur d-ttuɣaleɣ 

Bezzaf iɣ kellxen wussan 

Di lɣerba bezzaf ɛeṭṭleɣ 

Bɣiɣ ad-ẓureɣ 

Imawlan-i ɣ-d-irebban 

Ay aḥbib mi akka ara awḍeɣ 

D acu ara s-hedreɣ 

I yemma-k i k-yectaqen 

Ẓriɣ ad tt- id- mmagreɣ 

D tidet ad s-tt-ffreɣ 

Yewɛer wayen i d aɣ-yuran 
 

(Asefru, Aɣrib) 

4. 2. Lxiq seg tama-s n wagla-s 
 

D ayen i d yessenfali deg tseddarin-a : 
 

Yyaw ad t-nemmagret ɣer tizi 

Iḍall-d uɣrib iḍall-d 

Ay iḍall-d wudem n lemri 
 

*** 

Begset ɣer ccḍeḥ 
Ay arrac 

Ay ilul-d lferḥ 

Nettweḥḥec 

Yusa-d wi iɛzizen 

Yennulfa-d 

Yuɣal-d yitbir ɣer lɛec 
 

(Asefru, Yyaw ad t-nemmagret) 
 

5. Lɣerba d rray 

 

D win yextaren ad iruḥ ad yettɣerreb maca yezmer ad yili d rray iqewmen, 

isewben am wakken yezmer ad yili d yir rray d ungif neɣ d uɛwij  

5.1. D rray yelhan 

 

D win yextaren lɣerba akken ad yexdem laẓ-is neɣ ɣef twacult-is neɣ ahat d 

asnerni di tmussni-s dɣa d win ara ad yuɣalen ɣer taggara-s, d ayen i d-skanayen 

yifyar-a : 

Ma iruḥ ɣer lɣerba 

Mmi-twen assa 

D aɣrum ara inaḍi 
 

(Asefru, Yekkes-as i zznad ucekkal) 

5.2. D rray uɛwij 

 
D win yextaren abrid n lɣerba mebla tuɣalin negh abrid n jjiḥ ; d win 

issemmḥen deg kullec, taddart-is, akal-is, tawacult-is d umur-is, daya id yetbanen 

deg yisefra-ya : 

A tyita deg-k yersen 

Ay asyax k-iddmen 

Wissen amḍiq deg ad k-iḍeqqer 

Deɛwessu k-iṭṭafaren 

Tweccem-ik dayen 

Ger tuyat-ik tsemmer 
 

Isem-ik ttun-t akk medden 

Leɛmum-ik ferḥen 

Ɣer ɣurs-sen d leɛwacer 

Ayla-k qrib ad t-kesben 

Gar-asen ad t-ferqen 

Ḥader ihi ad tnaqleḍ ccfer 
 

*** 

Ur tesɛiḍ azal la ccan 

Teswiḍ tidi n leɛḍam-ik 

Tenfiḍ tbeddleḍ amkan 

Ufan abrid yeɛdawen-ik 

Arraw-ik ttuḍeyyɛen 

Ur ten-rfiḍen watmaten-ik 

Di lǧameɛ ur tesɛiḍ amkan 

Di tmecreṭ tebɣa tunt-ik 
 

*** 

Talwit ad tenfu leḥzen 

Di tesga ad tqeɛɛad iman-is 

Ad tekfu lehdra n medden 

Ad yeɛyu lhemm di ccɣel-is 

Sekfel-d tidett ad tt-ẓren 

Mkul wa ad izzem iman-is 

Aṭas i yettmeslayen 

Ibeddel ula d lekwaɣeḍ-is 
 

 (Asefru. Imɣerreq) 
 

6. Lɣerba d tamettant 
 

Di ddunit lmut ɣef medden akk tella mkul wa dacu id sebba-s win yemmuten 

yenṭel iban, maca yella win yeddren ɣas ḥseb-it am akken yemmut wayi d win 

yezgan d aɣrib ɣef tmurt-is. 

Dayen i d-yettbanen deg yefyar-a : 

Atan ibedd am uɣanim 

Yetthuzu-t waḍu 

Ɣef wul-is yeḍleq nnsim 

Ma d iẓri-s yettru 

Assa atan yuɣal d idmim 

A tamurt mmi-m 

Lxaṭer-is yugi ad kem-ittu 

Fell-am yessefru 

Ruḥ ruḥ 
 

*** 

Atan yeddaray ussan 

Wi iwala ad s-yeḥku 

Iṭij-is d iḍ i t-yernan 

Kul ass yettraǧu 

Iḥar ad d-yezzi ɣer umkan 

Deg wegni gerɣan 

Teẓram feel-asen i yettru 

Muḥal ad ten-ittu 

Ruḥ ruḥ 
 

(Asefru, Ruḥ ay aqcic) 

Yeḥzen lemri deg i muqleɣ 

Asmi kem-ctaqeɣ 

Udem-iw rẓag i tmuɣli 

Am zekḍuf ay uɣaleɣ 

Ɛerqeɣ i wid ssneɣ 

Qqaren-d ma d keččini 

Ṣber ay axxam deg i luleɣ 

Am wass-a ad n-aseɣ 

D lmektub ad ɣ-d-iwali 
 

(Asefru, Aɣrib) 
 

7. Lɣerba d tmetti 
 

Ad naf akken tamuɣli n tmetti ɣer weɣrib d tin yemxalafen ladɣa tettili-d       

ilmend n sebbat i ɣef wacu i iruḥ yextar abrid-nni, ma yella d tamara i d-t-yernan 

neɣ d aɛemmed i g-tɛemmed yewwi abrid n rrwaḥ mebla tuɣalin   

7.1. Timetti d weɣrib n tmara 
 

Tamuɣli n tmetti ɣer win yellan d aɣrib mebla lebɣi-s neɣ win yetwanfan d 

tin id yettilin s ucedhi n tuɣalin-is d umeni n temlilit yid-s dɣa ttmagaren-t s lferḥ : 

Yyaw ad t-nemmagret ɣer tizi 

Iḍall-d ɣrib iḍall-d 

Ay iḍall-d wudem n lemri 
 

*** 

Heyyit-d lḥenni 

D tameɣra 

Ɣer lbaz bu timmi 

I d-nusa 

Yusa-d wi iɛzizen 

Yennulfa-d 

Lferḥ ilul-d ass-a 
 

(Asefru, Yyaw ad t-nemmagret) 

Yemmekta-d wul sliman 

D si muḥ wemḥend yefnan 

Mmuten ur d-ǧǧin ara 

Kul wa anda s-rkan yeɣsan 

Sliman atan iban 

Aẓekka-ines di lɣerba 

Si muḥ ɣef wayen i d-nnan 

Wid yecfan neɣ wid yuran 

Yenṭel deg useqif n ṭṭmana 
 

(Asefru, Tidet yeffren) 

7.2. Timetti d umjaḥ 
 

Amjaḥ d win iruḥen ur d-yuɣal ara ahat yewwit uxeddim neɣ d zzhu akk d 

ucali. Llan wid i ɣef tufrar, llan wid i wumi tuɣal d nndama n leɛmer-is. Ad naf d 

akken win yextaren abrid-a n jjiḥ, tamuɣli n tmetti ɣer ɣur-s d win ur nesɛi azal la 

ccan ; d win ur nesɛi amur di tmurt-is : 

Ur tesɛiḍ azal la ccan 

Teswiḍ tidi n leɛḍam-ik 

Tenfiḍ tbeddleḍ amkan 

Ufan abrid yeɛdawen-ik 

Arraw-ik ttuḍeyyɛen 

Ur ten-rfiḍen watmaten-ik 

Di lǧameɛur tesɛiḍ amkan 

Di tmecreṭ tebɣa tunt-ik 
 

(Asefru, Imeɣrreq) 
 

Mi tḥeqqen akk d nekk aya 

Yak ur jaḥeɣ ara 

Ad tebdu taḍsa n wuglan 

Iḍelli hedren merra 

Qqaren-as d ccmata 

Isellem ula deg yimawlan 
 

(Asefru, Aɣrib) 

Tseḥḥer-iyi lɣerba mm-leqwas 

S uḍar-iw ɛefseɣ tissas 

Di taddart rẓag yisem-iw 

Ǧǧiɣ lalla-s n tullas 

Di taddart regment-tt tizya-s 

Wwiɣ ddnub i yiri-w 

Ay afrux ɣef ṭṭaq bedd-as 

Ɣef wucmit yi-icban hder-as 

Fell-i ar tteqḍeɛ layas 

Ad tezweǧ d win xir-iw 
 

(Asefru, Aɣrib) 

 

Taggrayt  

Deg yisefra-ya n Lwennas MATUB, ad naf d akken deg yal asefru amek i d- 

yebder neɣ i d-yehder ɣef usentel-a n lɣerba. Ladɣa imi neɣra nerna nessmuzget i 

yisefra i yecna ; nufa-d yella wanda i d-yuder lɣerba deg tazwara n usefru, yella 

wanda i tt-id-yuder deg taggara. Daɣen, yella wanda tella lɣerba seg tazwara almi 

taggara (asefru akk yettmeslay-d ɣef usentel n lɣerba). 

Deg yisefra n Lwennas MATUB, yella wanda i d-iwelleh d awelleh kan ɣef 

lɣerba, s wudem arusrid, dɣa nebder-d kan ifyar-nni: 

MD:  

Tenfiḍ si tmurt themleḍ 

Tenwiḍ ad tḍilled 

Ɣef umgud n lemtahna 

Ay anda tebɣuḍ tawḍeḍ 

Ur teṭṭelliqeḍ 

i-wayen i k-yezzan tasa. 
 

(Asefru. Tabrat) 

Taggrayt tamatut 

 

 

Anadi-nneɣ d win yellan ɣef yiwet n tewsit n tmdyezt tatrart. Deg-s nextar 

tamedyezt lɣerba deg tezlatin n Lwennas MATUB, aya akken ad d- nesken amek i 

d-tban lɣerba deg isefra n umedyaz-a.  

          Ilmend n tesleḍt i nga, nessaweḍ ɣer kra n yigmaḍ yerzan udmawen lɣerba 

deg tmedyezt-is :  

Lɣerba d tmara  

Lɣerba d lebɣi 

Lɣerba d lxiq 

Lɣerba d asirem   

Lɣerba d rray  

Lɣerba d tamettant. 

       Asentel n lɣerba deg temdyezt n lwennas MATUB d win wessiɛen yuklal 

aṭas n tezrawin. Maca deg tezrawt-nneɣ nessekfel-d kan s tewzel ; dɣa 

nemmeslay-d ɣef yiwen n ṣṣenf n lɣerba ɣef win niɣ tin yeffɣen berra n tmurt. 

      yezmer ɣer zdat, ad d-ilin leqdicat-nniḍen ara yissiwsiɛen asentel-a n lɣerba, 

ladɣa deg temdyazt n Lwennas MATUB. Amahil ara yilin ula ɣef lɣerba yerzan s 

wudmawen-is akken ma llan. Ula d ṣṣenf n lɣerba ɣef win yellan d aɣrib deg 

tmurt-is.  

D acu kan, akken tebɣu tili tezrawt yestefk ad tili s wudem n tmusni d tussna. 

Ammud 

Tasleḍt-nneɣ tella ɣef mraw d sḍis (16) n yisefra i yecna Lwennas MATUB, d wi i 

d-ammud-nneɣ, deg-sent llan waṭas n yisefra i yecna ɣef lɣerba s wudmawen 

yemxalafen, ihi isefra-ya id-iḍefren d wid i ɣef wacu nga tasleḍt-nneɣ : 

A yemma ɛzizen a yemma 
 

A yemma ɛzizen a yemma 

Turez-iyi snesla 

Di lḥebs n unezgum ɣemqeɣ 

Ẓriɣ ur tsebbreḍ ara 

Annaɣ a yemma 

Srafgeɣ seg urebbi-m ruḥeɣ. 

*** 

Cfiɣ mi yemmut baba 

S tlufa iyi-d-trebbaḍ 

Urɛad i yefra usigna 

Ugur deg-neɣ mi d-yenṭeḍ 

Temmar-d fell-i lmuja 

Anda iyi-tebra 

Beyynen-am-t-id di lkaɣeḍ. 

*** 

A yemma ɛzizen a yemma 

Turez-iyi snesla 

Di lḥebs n unezgum ɣemqeɣ 

Ẓriɣ ur tsebbreḍ ara 

Annaɣ a yemma 

Srafgeɣ seg urebbi-m ruḥeɣ. 

*** 

Tabrat i n-yura ufus-iw 

Deg yiciwi eǧǧ-itt a yemma 

Daxel-is rriɣ-n lhemm-iw 

Ass amenzu di berra 

Urgaɣ telliḍ s idis-iw 

Mi d-ldint wallen-iw 

Grawlent serrḥent d tiregwa 

*** 
A yemma ɛzizen a yemma 

Turez-iyi snesla 

Di lḥebs n unezgum ɣemqeɣ 

Ẓriɣ ur tsebbreḍ ara 

Annaɣ a yemma 

Srafgeɣ seg urebbi-m ruḥeɣ 

*** 
Rriɣ ttar deg yimeṭṭi 

Ɣef zzman yugin ad t-ɣiḍeɣ 

Ssawleɣ i sseɛd-iw yugi 

Yugi ad d-yaẓ yeẓra ad t-qezzbeɣ 

Yemmar-d leḥzen fell-i 

Yemmar-d leḥzen fell-i 

Tcudd tgersi 

Leḥbab-iw melmi ara ten-ẓreɣ 

*** 
A yemma ɛzizen a yemma 

Turez-iyi snesla 

Di lḥebs n unezgum ɣemqeɣ 

Ẓriɣ ur tsebbreḍ ara 

Annaɣ a yemma 

Srafgeɣ seg urebbi-m ruḥeɣ. 

Yyaw ad t-nemmagret 

Yyaw ad t-nemmagret ɣer tizi 

Iḍall-d uɣrib iḍall-d 

Ay iḍall-d wudem n lemri 

*** 

Cebbeḥ a taqbaylit 

Iman-im 

S abrid mmager-it 

D lferḥ-im 

Yusa-d wi ɛzizen 

Yennulfa-d 

Llul-d lferḥ s idis-im 

*** 

Yyaw ad t-nemmagret ɣer tizi 

Iḍall-d weɣrib iḍall-d 

Ay iḍall-d wudem n lemri 

*** 

Heyyit-d lḥenni 

D tamɣra 

Ɣer lbaz bu timmi 

I d-nusa 

Yusa-d wi iɛzizen 

Yennulfa-d 

Lferḥ ilul-d ass-a 

*** 

Yyaw ad t-nemmagret ɣer tizi 

Iḍall-d weɣrib iḍall-d 

Ay iḍall-d wudem n lemri 

*** 

Begset ɣer ccḍeḥ 

Ay arrac 

Ay ilul-d lferḥ 

Nettweḥḥec 

Yuda-d wi iɛzizen 

Yennulfa-d 

Yuɣal-d yitbir ɣer leɛc 

*** 

Yyaw ad t-nemmagret ɣer tizi 

Iḍall-d uɣrib iḍall-d 

Ay iḍall-d wudem n lemri. 

Ruḥ ay aqcic 

Ya ɛemmi sliman 

Yya-d ma ad tedduḍ 

*** 

Ruḥ ay aqcic ɣas ruḥ 

Ay aqcic ɣas ruḥ 

Yurez-iyi lqid ɣef tmurt 

Ul-iw d amejruḥ 

*** 
Semmḥet-as ɣef wacu d-yenna 

Eǧǧet-tt ad n-yuɣal 

D wid i iḥubb i icedha 

Ma d lebɣi-s imal 

Allaɣ-is lehna ur t-tebɣa 

Yurad s tlufa 

Taẓrutt tenǧer ɣef tḥemmel 

Si lbaṭel aderɣal 

Ruḥ ruḥ 

*** 

Ruḥ ay aqcic ɣas ruḥ 

Ay aqcic ɣas ruḥ 

Yurez-iyi lqid ɣef tmurt 

Ul-iw d amejruḥ 

*** 

Atan ibedd am uɣanim 

Yetthuzu-t waḍu 

Ɣef wul-is yeḍleq nnsim 

Ma d iẓri-s yettru 

Assa atan yuɣal d idmim 

A tamurt mmi-m 

Lxaṭer-is yugi ad kem-ittu 

Fell-am yessefru 

Ruḥ ruḥ 

*** 

Ruḥ ay aqcic ɣas ruḥ 

Ay aqcic ɣas ruḥ 

Yurez-iyi lqid ɣef tmurt 

Ul-iw d amejruḥ 

*** 

Atan yeddaray ussan 

Wi iwala ad s-yeḥku 

Iṭij-is d iḍ i t-yernan 

Kull ass yettraǧu 

Iḥar ad d-yezzi ɣer umkan 

Deg wegni-geɣran 

Teẓram fell-asen i yettru 

Muḥal ad ten-ittu 

Ruḥ ruḥ 

*** 

Ruḥ ay aqcic ɣas ruḥ 

Ay aqcic ɣas ruḥ 

Yurez-iyi lqid ɣef tmurt 

Ul-iw d amejruḥ 

*** 

Acu yexdem mi t-tenfam 

Annaɣ d lbaṭel 

Teggullem ur d-yezzi s axxam 

Aṭas i iɛeṭṭel 

Atan yettsehhir i ṭṭlam 

Iḍleq-it lemnam 

Di tmura n medden ara yenṭel 

Lḥeqq yedderɣel 

Ruḥ ruḥ 

*** 

Ruḥ ay aqcic ɣas ruḥ 

Ay aqcic ɣas ruḥ 

Yurez-iyi lqid ɣef tmurt 

Ul-iw d amejruḥ. 

Acangal yezzi 

D aɣrib dduriɣ lebɣi-w 

D lmeḥna-w 

Tabratt mi tt-ɣrant wallen-iw 

Tettimriɣ ddunit-iw 

Tneddef tjerreḥ tasa-w 

Annaɣ a zzher-iw 

Tegliḍ s leḥq-iw 

Cubaɣ s iffer ma yekkaw 

*** 

Acangal yezzi 

Mi yenneḍ fell-i 

Di lɣerba ur gganeɣ uḍan 

Ǧǧiɣ mm-timmi 

Mazal terǧa-yi 

Tettara deg yinexḍaben 

*** 

Lexyal n wayen iɛeddan 

Yettnejmaɛ-d 

Yetta-s yessen lawan 

Udem-im a tin ɛzizen 

Mi medleɣ allen-iw ad d-ibedd 

Ḍebɛen-d wuguren 

S ul i d-mlalen 

Tagnitt n dir tessefqed-d 

*** 

Acangal yezzi 

Mi yenneḍ fell-i 

Di lɣerba ur gganeɣ uḍan 

Ǧǧiɣ mm-timmi 

Mazal terǧa-yi 

Tettara deg yinexḍaben 

*** 

A tafat bɣant wallen-iw 

Tɛeṭṭleḍ 

Ṭṭfeɣ leǧmeɛ d lxaṭer-iw 

Zgiɣ nehhuɣ iman-iw 

A Lwennas kker ad truḥeḍ 

Ittnerna ddnub-iw 

Lefraq d ccum-iw 

Tin ǧǧiɣ welleh ad yi-tɣaḍ 

*** 

Acangal yezzi 

Mi yenneḍ fell-i 

Di lɣerba ur gganeɣ uḍan 

Ǧǧiɣ mm-timmi 

Mazal terǧa-yi 

Tettara deg yinexḍaben 

Akken kan i d-ṭṭaxreɣ 

Akken kan i d-ṭṭaxreɣ 

Tecɛel tmess deffir-i 

Tcehhdem s lbaṭel annaɣ 

Tezzim-d d aqewsis fell-i 

D aɣrib waqil ara mmteɣ 

Tanṭelt-iw di lberrani 

A yemma yes-m i nedheɣ 

Ajenwi ad d-yettaẓ ɣur-i 

*** 

A tamurt-iw ur tt-ẓerreɣ 

Lfinga tegguni-yi 

Ɣef wayla-nwen xuḍi ttnaɣeɣ 

Taggara tneṭlem-iyi 

Ɣliɣ gar tergin ḥesleɣ 

Ulac wi ara inadin fell-i 

D ṭṭlaba n medden i bubbeɣ 

Ansi akka tɛedda temẓi 

*** 



                                                      Ammud 
 

52 
 

S lḥif tzerɛem-d anyir-iw 

Teggullem ur zziɣ s axxam 

Xulfeɣ i yemma lhemm-iw 

Tettraǧu-iyi ad yekkes ṭṭlam 

Iyi-iɣedren d irfiqen-iw 

Rran fell-i aɛdil n ṭṭlam 

Ima ttnaɣeɣ yid-i leqlam 

*** 

Iɣeblan sdukleɣ-ten 

Aɛwaz yusa-d d amwanes 

A tamurt-iw ɛzizen 

Abrid ɣer ɣur-m yenxes 

D irfiqen-iw iyi-izzenzen 

Ma ruḥeɣ ad d-tezher tmess 

Ɣef lḥif cudden-iyi allen 

I wakken ad yi-d-yessimes 

*** 

Akken kan i d-ṭṭaxreɣ 

Tecɛel tmess deffir-i 

Tcehhdem s lbaṭel annaɣ 

Tezzim-d d aqewsis fell-i 

D aɣrib waqil ara mmteɣ 

Tanṭelt-iw di lberrani 

A yemma yes-m i nedheɣ 

Ajenwi ad d-yettaẓ ɣur-i. 

Yekkes-as i zznad ucekkal 

Yekkes-as i zznad ucekkal 

Ma d timess tecɛel 

Di tmurt rsas yettmiri 

Wa yemmut wayeḍ yerwel 

Iḥkem-d lḥal 

Di lehna yewt yiɣisi 

D lḥif d laẓ i iqubel 

Mi yekker ad yehmel 

Uqcic ɣer lberrani 

*** 

Yeḥkem ɣef yiri 

Yura ɣef yixef-i 

Lefraq gar-aneɣ 

Ur ttrut fell-i 

Kulci yettɛeddi 

A lwaldin ḥemleɣ 

*** 
Ur ttru a yemma 

Ilaq a baba 

Ad tsebrem fell-i 

Teḍḥa-d lgirra 

Amer azekka 

Si ṭlam ad d-naki 

Ma iruḥ ɣer lɣerba 

mmi-twen assa 

d aɣrum ara inadi 

*** 
Yeḥkem ɣef yiri 
Yura ɣef yixfi 

Lefraq gar-aneɣ 

Ur ttrut fell-i 

Kulci yettɛeddi 

A lwaldin ḥemleɣ 

*** 

Tckulleɛ-d deg-i 

Udem-is am lemri 

Wletma tamejṭuḥt 

Tejbed-iyi-d weḥdi 

Tekker temla-yi 

Ɣef umnar n tewwurt 

Tenna ggall-iyi 

Mi ara d-tezziḍ ɣur-i 

Glu-d s tqendurt 

A gma ḥnini 

*** 

Yeḥkem ɣef yiri 

Yura ɣef yixfi 

Lefraq gar-aneɣ 

Ur ttrut fell-i 

Kulci yettɛeddi 

A lwaldin ḥemmleɣ 

*** 

Iẓer-iw seg wurfan 

Icuba ssebyan 

Ur nesɛi dduḥ 

Ɣef wul imeṭṭawen 

Bran-d issaffen 

Ad neǧren di rruḥ 

Ɣer tin ɛzizen 

Mi tt-qublent wallen 

Nedfen akk leǧruḥ 

Netta : 

Yugi-iyi wul ad kem-ǧǧeɣ 

D lmuḥal ɛewqeɣ 

A tin ɛzizen fell-i 

Ad kkreɣ ad inigeɣ 

D ssmaḥ i d-ḍelbeɣ 

Aṭas i ɣ-tecrek tdukli 

Dɛu-yi ɣur-m ad d-dewwreɣ 

Ma twalaḍ ɛeṭṭleɣ 

Xas zweǧ ruḥ thenni 

Nettat : 

Awal i d-tbedreḍ qerreḥ 

Deg wul ijerreḥ 

Amek ara kkreɣ ad jewǧeɣ 

Di tdukli tḍelbeḍ ssmaḥ 

Ad tferqeḍ s rrwaḥ 

Rrwaḥ-ik cfu ad s-ḥesseɣ 

Mennaɣ-ak abrid n rrbeḥ 

Ad k-ɛassen ssellaḥ 

Ruḥ di laman ad sebreɣ 

*** 

Yenǧer ubrid i lmeḥna 

Teḍleq lɣerba ssem-is 

D ajdid ɣer ɣur-s i d-yerza 

Aqcic ad yennaɣ laẓ-is 

Yeɣli-d lbaṭel am lehwa 

Wid ur iɣaḍ tetten tidi-s 

*** 

Yettbedda ɣef kul amnar 

Fket-iyi lxedma a lɣaci 

Yesber i lḥif d ujedder 

Fell-as ɣellin-d d abruri 

Ul-is seg wurfan yeqber 

Yeǧǧa axxam di lemḥani 

*** 

Di taddart teḍra twaɣit 

Zzman yefra-d d ccɣel-is 

Ccedda tessebleɛ talwit 

Lmut tnuda lḥeqq-is 

Lgirra axxam thudd-it 

Mmuten akk lwaldin-is 

*** 

Zzman yettawi-d wayeḍ 

Assem mi d-yerkeḍ 

Tamurt deg yetturebba 

Yekker s axxam ad yaweḍ 

A tidet tɛeṭṭleḍ 

Aqcic ad kem-iẓer tura 

Yufa axxam di lqaɛ yenfeḍ 

A rruḥ ma ad tnefeḍ 

Mi iruḥ yekker yesteqsa 

*** 

Ya leflani 

Yya-d qim yid-i 

Ḥku-yi-d ayen yeḍran 

Ini-yi-d kulci 

Ur teffer fell-i 

Wid d-ǧǧiɣanida ddan 

*** 

Tidet ad k-tt-iniɣ 

Yir tagnit cfiɣ 

Cfiɣ assen mi mmuten 

Ɣer tenṭelt ddiɣ 

Deg yifassen-iw i wwiɣ 

Weltma-k mi s-ɣelqent wallen 

*** 

Tin akken ara taɣeḍ ass-agi ad tt-teẓreḍ 

Tedda d tislit ilindi 

Sber ma ad tsbreḍ 

*** 

Aṭas i tɛetbeḍ 

Yya-d ad tiliḍ ɣur-i 

*** 

Yeggul i medden ara iḥjeb 

Yettara ṭṭlam d arfiq-is 

Di lmux-is yebda aqelleb 

Yessimriɣ di ddunit-is 

Ulac lmeḥna ur ijerreb 

D ameẓẓyan icab yixef-is 

*** 

Fell-as ttɛeddin leɛwam 

Lehlak deg-s ur yenqis 

udem-is itubeɛ-it lhemm 

imal webrid ɣer lḥeqq-is 

yiwen n wass tewt-d s axxam 

lmut yewwin lwaldin-is. 

Ay aḥbib ass-a ad ruḥeɣ 

Ay aḥbib ass-a ad ruḥeɣ 

Ur d-ttuɣaleɣ 

Bezzaf iɣ-kellxen wussan 

Di lɣerba bezzaf ɛeṭṭleɣ 

Bɣiɣ ad d-ẓureɣ 

Imawlan i ɣ-d-irebban 

*** 

Ay aḥbib mi akka ara awḍeɣ 

D acu ara s-hedreɣ 

I yemma-k i k-yectaqen 

Ẓriɣ ad tt-id-mmagreɣ 

D tidet ad s-tt-ffreɣ 

Yewɛer wayen i d aɣ-yuran 

*** 

Ruḥ ruḥ ay aḥbib-iw 

Glu s sslam-iw 

Ɣer yemma rzu ssbeḥ 

Ruḥ ruḥ ay arfiq-iw 

Ur d-ttezzi s udem-iw 

Lǧerḥ-is tubeɛen-t leǧraḥ 

*** 

Ttxil-k a wagi ara iruḥen 

Ɣer yemma ɛzizen 

Sebber-itt qrib ad n-aseɣ 

D ddunit i ɣ-ifurqen 

D rebbi i iraden 

Yeɣli-d leḥzen gar-aneɣ 

Nerǧa tagnit ad tseggem 

D yemma ɛzizen 

Ad tefreḥ yid-s ad ferḥeɣ 

*** 

Ruḥ ruḥ ay aḥbib-iw 

Glu s sslam-iw 

Ɣer yemma rzu ssbeḥ 

Ruḥ ruḥ ay arfiq-iw 

Ur d-tezzi s udem-iw 

Lǧerḥ-is tubeɛn-t leǧraḥ 

*** 

Annaɣ a rebbi annaɣ 

Amek ara sebreɣ 

Lhemm yedda di later-iw 

Mi d-furqeɣ widak ḥemmleɣ 

Seg wussen i nṭerreɣ 

Ssem yekseb iɣsan-iw 

Ay arfiq ass-a ad k-ceyyɛeɣ 

Ɣer yemma ctaqeɣ 

ɣafer-itt-id deg umkan-iw 

*** 

Ruḥ ruḥ ay aḥbib-iw 

Glu s sslam-iw 

Ɣer yemma rzu ssbeḥ 

Ruḥ ruḥ ay arfiq-iw 

Ur d-ttezzi s udem-iw 

Lǧerḥ-is tubeɛen-t lǧeraḥ 

*** 

Ɣer taddart asmi d-yelḥeq 

Lexber n win tectaq 

Itran deg yigenni ɣaben 

Adfel yečča-d lejqayen 

Yugi ad d-icerreq 

Iṭij iɣab ɣef wallen 

Ul yejreḥ tasa tceqqeq 

Ma d lefreḥ yɛreq 

Amkan-is yuɣ-it leḥzen 

*** 

S axxam ibedd yessawel 

Yerǧa ad s-d-terr awal 

Ad s-imel lexbar n mmi-s 

Udem-is di lwessaɛ ibeddel 

Mi s-d-nnan tenṭel 

Wid yellan d lǧiran-is 

Turaǧa-t ɣer ɣur-s ad d-yeɛjel 

Winna akken i tḥemmel 

Temmut ur t-ẓrant wallen-is 

*** 

Lmutt mi ara tnadi ɣef lḥeqq-is 

Di lǧerra n tikli-s 

Tzerreɛ lehwel ɣef medden 

Ass-a yeqqel-d s arfiq-is 

Yekkukra wul-is 

Ad iferr ay d-ẓrant wallen 

Yemǧaddal akk d rray-is 

Iqeddem ubrid-is 

Yeggul ar s-imel ay yeḍran 

*** 

Mel-iyi acu n sebba 

k-id-terra lɣerba 

Xuḍi tenniḍ ur d-qqleɣ 

Imi k-id-tefka ssaɛa 

Ǧaweb-iyi-d tura 

Ɣef wayen akken hedreɣ 

Mel-iyi amek i tga yemma 

Ma ur tt-yuɣ wara 

Ḥku-yi-d aqel-i waqeɣ 

*** 

Ɣer-d leḥzen 

Ɣef wudem-iw yettban 

Tidet yellan 

Tewɛer fell-i ad akk tt-ffreɣ 

Yemma-k k-iḥemmlen 

Xas ayes-itt dayen 

D rebbi i iraden 

Lmutt si zzman tetbeɛ-aɣ 

*** 

 

 

 



                                                      Ammud 
 

62 
 

Ulac wi izemren 

Ad iṭṭef ay yuran 

Leḥzen mi ara d-iban 

Lehwel yezga di later-is 

Sfeḍ imṭṭawen 

Sber-asent i lemḥan 

D rebbi i yebɣan 

Yemma-k telḥeq amkan-is 

*** 

Aqel-iyi uɣaleɣ-d 

Ɣer ɣur-k ɛejleɣ-d 

Di leḥzen ɛummeɣ-d 

Ay yeḍran ad akk-t-mleɣ 

Rebbi yessawel-d 

Lmutt teluḥeq-d 

Ɣer yemma-k teẓẓel-d 

Ufiɣ-tt tenṭel mi akken i wwḍeɣ. 

 
Ay aqcic ɛjel  

Ay aqcic ɛjel ɣiwel 

Awi lexbar-iw 

Ɣer tmurt n leqbayel 

Dinna i sɛeddaɣ temẓi-w 

*** 

Tagnit asmi ara d-tessiwel 

Ma yekfa lbaṭel 

Ahat assen ad n-uɣaleɣ 

Ay iẓri imeṭṭi fiḥel 

Ay ul qebbel 

Tilisa deg wayla-nneɣ 

Ssebyan di dduḥ yemmzel 

Wi t-yenɣan yettkel 

Ad d-tezzi tmegreṭ ɣur-neɣ 

*** 

Ay aqcic ɛjel ɣiwel 

Awi lexbar-iw 

Ɣer tmurt n leqbayel 

Dinna i sɛeddaɣ temẓi-w 

*** 

Xas runt wallen ulayɣer 

Ay yeḍran yeḍher 

Ur t-ssiriden isaffen 

Ay neẓra mazal ad nẓer 

I tkerkas neḥḍer 

D azelmaḍ assa i iǧehden 

Mlalen-d leɛyub acuɣer 

Nettgala s ssber 

D winna i yefsusen 

*** 

Ay aqcic ɛjel ɣiwel 

Awi lexbar-iw 

Ɣer tmurt leqbayel 

Dinna i sɛeddaɣ temẓi-w 

*** 

A tamurt-iw ad m-iniɣ 

Ayen ɣef wagen rɣiɣ 

Ḥusseɣ-as deg wul ineǧǧer 

Ɣef yidurar-im ay cniɣ 

D tidet ay ufiɣ 

Tettru ikbel-itt ccer 

Nekk ḍelbeɣ ɣur-m ad iliɣ 

Deg wakal-im ma ɣliɣ 

Tanṭelt-iw asmi ara d-teḥḍer. 

 

Ziɣ nekk d aɣrib 

Ziɣ nekk d aɣrib ur ukiɣ 
Armi ṭṭfeɣ tabrat n sslam 

Wiss ma d inebgi i d-usiɣ 

Neɣ kull-as beɛdeɣ fell-am 

*** 

Tteswira i d-ǧǧiɣ ḥrez-itt 

Ddunit ḥader ad tt-tamneḍ 

Dima tettbedil idis 

Lmektub deg-s yenṭeḍ 

Ur yeḥkim ḥedd iman-is 

Di tqilleɛt mi ara s-tenneḍ 

Ay ul tin teǧǧiḍ ayes-itt 

Xas sfeḍ isem-is di lkaɣeḍ 

*** 

Ziɣ nekk d aɣrib ur ukiɣ 

Armi ṭṭfeɣ tabrat n sslam 

Wiss ma d inebgi i d-usiɣ 

Neɣ kull-as beɛdeɣ fell-am 

*** 

Wissen ma ad d-tfehmeḍ meqqar 

Ulac ddnub ɣer yiri-m 

Akken i d aɣ-icrek uẓar 

Ur neǧɛil ḥedd ad t-yegzem 

Ɣef wudem-im iban ssber 

Ɣef ssber yettban leḥzen 

Kulleci iban-d ɣef umnar 

Mi n-dewwreɣ udem-iw ɣur-m 

*** 

Ziɣ nekk d aɣrib ur ukiɣ 

Armi ṭṭfeɣ tabrat n sslam 

Wiss ma d inebgi i d-usiɣ 

Neɣ kull-as beɛdeɣ fell-am 

*** 

Assa mi cedhaɣ udem-im 

Yerra-d leḥjeb gar-aneɣ 

Yemmar leḥzen ɣef wul-im 

Yeḍbaɛ-d ubrid ara naɣ 

Yekker-d wugur s idis-im 

Si lǧiha-m d ayen i d-ɛusseɣ 

Faruq d lḥubb d irfiqen-im 

D yir tasɣart i ɣef ay mmɣeɣ 

*** 

Ziɣ nekk d aɣrib ur ukiɣ 

Armi ṭṭfeɣ tabrat n sslam 

Wiss ma d inebgi i d-usiɣ 

Neɣ kull-as beɛdeɣ fell-am 

Tirgin 

Ad regmeɣ qbel iman-iw 

Uqbel ad n-zziɣ ɣur-wen 

Ma ffreɣ-awen leɛyub-iw 

Klaleɣ ad yi-tkerhem 

Uqbel ad ḍelqeɣ iferr-iw 

Ad ken-ǧǧeɣ ay at tmurt-iw 

Ad wen-menniɣ asirem 

Ass-a mi icewwel lmux-iw 

Yegla ula s tezmert-iw 

Slet-d qbel ad yi-tfarqem 

Mi kfiɣ regmeɣ iman-iw 

Ɣur-wen ad n-zziɣ udem-iw 

Ass-a ssardeɣ-t s useɣwen 

*** 

Ɣur-i mi d-trjbiḍ a lḥif 

Ad tzedɣeḍ bessif 

Ttxil-k acu ay d ssebba 

Teɣliḍ-d am lehwa n lexrif 

Sewdeɣ d lusif 

Deg umureǧ tger ssura 

Ssusmeɣ neɣ meǧǧdeɣ kifkif 

ẓẓher-iw d ukrif 

yeṭṭef-it zzman di ssrima 

*** 

Yir ẓẓher yir ddunit 

Ma d lebɣi-w ucmit 

D idammen-iw ay d lqewt-is 

Ayen akken ilhan iḍeqqer-it 

Ayen iẓra iḍurr-it 

Yextar-it-id d arfiq-is 

Win ɣef ur testenya ddunit 

Ad t-tedhen talwit 

Wayeḍ ad s-tɛebbi nnsib-is 

*** 

Ur friẓeɣ iṭij d lehwa 

Ma d lehna n tmara 

Hubaɣ ad d-bedreɣ isem-is 

Ɣurwet ad s-tinim yezha 

Ur t-yuɣ wara 

Ur ttmennit amkan-is 

Ul-iw ay iteddu i leḥfa 

Yeɣreq di tẓegwa 

Kul aṭṭan yeddem amur-is 

*** 

Zgiɣ d aḥbib n tmara 

Akka i d i-yura 

Ur cbiɣ tizzyiwin-iw 

Di nnger ara mmteɣ azekka 

Di ur ẓriɣ ara 

Ur ṭṭifeɣ mmi deg urebbi-w 

Kker ay aḍar-iw tura 

Ad nbedd ɣef tmura 

Wi yi-yessnen ad yettu isem-iw 

*** 

Ad ruḥeɣ ad sbeɛdeɣ 

Ayen iyi-icudden ad t-gezmeɣ 

Dayenni 

Ad ruḥeɣ ad inigeɣ 

Sbenyul ad tt-id-fureɣ 

Irkelli 

Madrid ad ḥebseɣ 

Tidet ad tt-afeɣ 

Assa ad ken-id feḍḥeɣ 

Acḥal tenɣam s tḥerci 

*** 

Abrid urɛad i t-kfiɣ 

Ayen i ɣur tedduɣ lḥiɣ 

Ad t-afeɣ 

Laswis ur ḥebbseɣ ma ɛyiɣ 

Mačči d adrim ay wwiɣ 

Ad t-ffreɣ 

D taɛekkemt i wwiɣ 

Ɣer lalman i ddiɣ 

I wakken ad d-waliɣ 

Anda nɣan izmawen-nneɣ 

*** 

Wwin tamurt ar wesfel 

I wakken ur ẓerren medden 

I ɣ-yuɣen 

Dehhnen-as i tmurt ddel 

Widak nerra d imɛellmen 

Ad ɣ-tetten 

Acimi newḥel 

Nekni s leqbayel 

Axaṭer nedɣel 

S tismin i neneqq irgazen 

*** 

Yettɣiḍ win i wumi gezmen awal 

Xas inuda ad iccetki 

I wumi 

Assa yebded raslmal 

Aglim uxeddam yezwi 

Seg uɛebbi 

Ṭṭuqten lɛeqqal 

Yeččuren d awal 

Tezzla d uqlaqal 

Mi ɣ-yundi ad ɣ-yeṭṭef uparti 

*** 

Ya dda flan ata umekkan 

Ayen tmennaḍ tessarmeḍ 

Ad t-twaḍeḍ 

D nekni ara k-igen leḥsan 

Ur ttak awal ad tqebleḍ 

Ad tjehleḍ 

Leqbayel akka ay gan 

Gar-asen i ttmeččan 

Win i wumi fkan amkan 

Mi iwala gma-s ad t-yerkeḍ 

*** 

Ulac ticraḍ zeddigen 

Ur d-nefki ara idammen 

Neɣ ttejra ur ihuzz waḍu 

Tayuga n yezgaren 

S ccuka ma tḥerseḍ-ten 

Yiwwas ad rẓen azaglu 

Ma d wid itetten 

Deg uksum-nsen 

Xas nekfa ad d-yegri yiwen 

Ad asen-yecfu 

*** 

Anwa amsedrar yesteɛfan 

Ur ḥuzan ara yizilan 

Neɣ axxam yugad lhemm 

Ur d-iqqim uɛerqub yesfan 

I wumi gan yimdanen ccan 

Ur nufa afus yettwalqem 

Lefrisa yellan 

Itekka ɣef umkan 

Ad ɣ-d-ittɣenni qassaman 

I wakken ad t-namen 

*** 

Mačči d nekk kan ad d-yinin 

Mačči d nekk ara ken-yawin 

Anda akken i ttqeyyil yifis 

Mazal cfant tzemrin 

Mazal jjijma n tudrin 

Ɣef win iffren iman-is 

D tidett ad d-yinin 

Ad wen-tefk limin 

Idrimen idammen n tudrin 

Atnan di lbankat n sswis 

*** 

Yiwen iqqar nekk d zzaɛim 

Ɣef tmaziɣt ad fkeɣ idim 

Yettmeslay s tfenṭazit 

Xuḍi mi ara d-yeɣli llɣim 

Ad t-tafeḍ yeffer yeqqim 

Yettraǧu ad tbɛed twaɣit 

Flan si susyalizm 

Iɛebba adrim 

Argaz ibbuṭi neɣ iqqim 

Yeqqen cta cta tacacit 

Ah ya si lḥusin 

Tfehmeḍ nekk d abhim 

Rḍel-iyi-d kra n twiztin 

Ad d-aɣeɣ targit. 

Tamsalt n sliman 

Ayen akken tessarmeḍ 

Yessummet-it ugris qerrḥen 

Tenfiḍ seg-neɣ trewleḍ 

Tettagiḍ wi ara k-id-yaddren 

Qesdeɣ-k-id ad yi-temleḍ 

Ma dagi ara tneṭleḍ 

Neɣ yella deg-k wi yeggulen 

*** 

Yenna-iyi ur ttedduɣ ara 

Xas ad iyi-aysen dayen 

Ɣliɣ ur kkireɣ ara 

Di tmura n medden 

*** 

D acu d iyi-yeǧǧan akka 

Teẓram tɛemmdem 

Terram i yimi-w ssrima 

Yezga ittudeqqem 

Tura tejmeɛ-iyi fransa 

Beddleɣ nnekwa 

Fiḥel ma twehmem 

*** 

Yenna-yi ur ttedduɣ ara 

Xas ad iyi-aysen dayen 

Ɣliɣ ur kkireɣ ara 

Di tmura n medden 

*** 

Xas ad bɣuɣ ad n-aseɣ 

Ad n-afeɣ lbaṭel 

Si lbabur mi akken ad n-rseɣ 

Ad d-inin fiḥel 

Am wakken nɣiɣ rewleɣ 

Neɣ wiss wi zzenzeɣ 

Rrwaḥ-iw yebṭel 

*** 
Yenna-iyi ur ttedduɣ ara 
Xas ad iyi-aysen dayen 

Ɣliɣ ur kkireɣ ara 

Di tmura medden 

*** 

S lḥif mi ibeddleɣ lebɣi-w 

Xtareɣ lɣerba 

D abrid i yeqqel lweḍn-iw 

Tewwi-t ddula 

Imi ččiɣ imawlan-iw 

Kfan yiḥbiben-iw 

Ur yi-d-igri wara 

*** 

Yenna-iyi ur ttedduɣ ara 

Xas ad iyi-aysen dayen 

Ɣliɣ ur kkireɣ ara 

Di tmura n medden 

*** 

Aṭas i tsebreḍ 

Aṭas i tɛetbeḍ 

Taggara d aɣrib i tneṭleḍ 

*** 

Teffɣeḍ tamurt ur d-tezziḍ 

Aẓar ur t-teǧǧiḍ 

Wi ara yilin d awrit-ik 

Taɣawsa tebɣiḍ ur tt-teqdiḍ 

Lbaṭel tugiḍ 

Si zzman teẓriḍ-t d axsim-ik 

Mačči d yiwen i tessakiḍ 

Tessefraḍ tecniḍ 

Xas tekfiḍ mazal issem-ik 

*** 

Iruḥ dayen 

Dayen ur s-tsellem 

Siwa ayen i iɛeddan ifut 

*** 

Yefsi udfel di ǧreǧra 

Ffɣent tregwa 

Ffalent-d wehmen medden 

Aṭas ur numin ara 

Ɣilen tikkelt-a 

Am tikkelt deg i ten-kellxen 

Ttrun lfahmin merra 

Tewweḍ-d ɣer lḥara 

Tcebbeḥ-d tidett s lekfen 

*** 

Agni-gerɣran 

Teẓriḍ ayen illan 

Win akken i d-trebbaḍ yemmut 

*** 

Terreẓ teqbaylit deg yifer 

Wiss kan ma ad tekker 

Lǧerḥ ikcem-it ssem 

Ma d lǧernan n lezzayer 

Amek i d aɣ-yeḍher 

Ma am zik neɣ ibeddel udem 

Ur umineɣ ad d-icekker 

Siwa ma s ccer 

Ɣef lmut n sliman ɛazem 

*** 

Lezzayer telha 

Ur tt-ixus wara 

Ay tt-ixussen d irgazen 

*** 

A ssexḍ ers-d ɣer lqaɛa 

Zziɣ timura 

Ɣef lbaṭel yernan tidett 

Ɛebdlqader yerrunda 

Ɣef ɛawdiw yetekka 

Ssbeḥ meddi ttwali-t-tt 

Dda sliman izem n tizza 

Ma yif-it deryasa 

Neɣ widak yellan d ccmayett 

*** 

Lezzayer telha 

Ur tt-ixus wara 

Ay tt-ixussen d irgazen 

Imɣerreq 

A tyita deg-k yersen 

Ay asyax k-iddmen 

Wissen amḍiq deg ad k-iḍeqqer 

Deɛwessu k-iṭṭafaren 

Tweccem-ik dayen 

Ger tuyat-ik tsemmer 

Isem-ik ttun akk medden 

Leɛmum-ik ferḥen 

Ɣer ɣur-sen d leɛwacer 

Ayla-k qrib ad t-kesben 

Gar-asen ad t-ferqen 

Ḥader ihi ad tnaqleḍ ccfer 

*** 

Deg yijifer n yir lemḥibba 

Deg i yeskucber wul-ik 

Wiss ma d kečč i wumi ur yehwa 

Tefkiḍ d asfel lefreḥ-ik 

Neɣ tejbed-ik lɣerba 

Tufiḍ lemtahna n yixef-ik 

Xuḍi d-tɣurreḍ d dderya 

Ɛeyycen-ten yiḍulan-ik 

*** 

Ur tesɛiḍ azal la ccan 

Teswiḍ tidi n leɛḍam-ik 

Tenfiḍ tbeddleḍ amkan 

Ufan abrid yeɛdawen-ik 

Arraw-ik ttuḍeyyɛen 

Ur ten-rfiden watmaten-ik 

Di lǧameɛ ur tesɛiḍ amkan 

Di tmecreṭ teɣba tunt-ik 

*** 

Tameṭṭut-ik teggugem 

Yezga yettader ccfer-is 

Si tala mi ara d-tagem 

Neǧǧɛent-tt tezzyiwin-is 

Qqarent-as iɣurr-ikem 

Fell-am ibeddel wul-is 

Sefreḥ-itt kkes-as lhemm 

Uɣal-d s idisan-is 

*** 

Talwit ad tenfu leḥzen 

Di tesga ad tqeɛɛed iman-is 

Ad tekfu lhedra n medden 

Ad yeɛyu lhemm di ccɣel-is 

Sekfel-d tidett ad tt-ẓren 

Mkul wa ad izzem iman-is 

Aṭas i yettmeslayen 

Ibeddel ula d lekwaɣeḍ-is 

*** 

Deg yijifer n yir lemḥibba 

Deg i yeskucber wul-ik 

Wiss ma d kečč i wumi ur yehwa 

Tefkiḍ d asfel lferḥ-ik 

Neɣ tejbed-ik lɣerba 

Tufiḍ lemtahna n yixef-ik 

Xuḍi d-tɣurreḍ d dderya 

Ɛeyycen-ten yiḍulan-ik. 

Aɣrib 

Mačči seg wul i kem-ǧǧiɣ 

Imi ur d am-n-rriɣ 

Lejwab ɣef tebratt-inem 

Ḥaḍren leḥbab mi ɣliɣ 

Assem mi tt-ɣriɣ 

Rḥan-i lehdur-inem 

Kerheɣ lektiba ad tt-waliɣ 

D leqlam bḍiɣ 

Aẓar izdeɣ-itt ssem 

*** 

Yeḥzen lemri deg i muqleɣ 

Asmi kem-ctaqeɣ 

Udem-iw rẓag i tmuɣli 

Am zekḍuf ay uɣaleɣ 

Ɛerqeɣ i wid ssneɣ 

Qqaren-d ma d keččini 

Ṣber ay axxam deg i luleɣ 

Am wass-a ad n-aseɣ 

D lmektub ad ɣ-d-iwali 

*** 

Ul-iw meskin ihujer 

Icerreg lebḥer 

Kul aṭṭan yezdel fell-as 

Yuɣal sellaw seg uḥebber 

Ay aṭas i yesber 

Ɣef tin ɛzizen fell-as 

Yecfa asmi akken i s-d-iṭṭaxer 

Tebɣa ad i-d-teḍfer 

Teẓra lɣerba d mm-txidas 

Mi meqqreḍ ad k-id-tḍeqqer 

Temẓi-k ad tt-tenker 

Ad k-teḍleq mebla tuɣmas 

*** 

D lɣerba i d-ikellxen 

D temẓi-w yeccḍen 

Asmi tt-id-teqsed taluft 

Imal wul s anda-nniḍen 

Yettu i isaren 

D tin akken yeǧǧa di tmurt 

Meskint fell-as ay terhen 

Lxiq d leḥzen 

Ad tɛeddi temẓi-s ad tfut 

Leɛwam la ttemseḍfaren 

Qqnent-i wallen 

Ttuɣ ɣurreɣ-d tameṭṭut 

*** 

Tɛemmedeḍ i rregmat arkel 

Tekniḍ-as i ddel 

Yessefsi ssem ɣef temẓi-m 

S ugudu beddleɣ lasel 

Yeffeɣ-iyi leɛqel 

Rehneɣ ula d amur-im 

Ɛecr snin tisin tebṭel 

Aḍar-iw yenfel 

Regment-kem tizzyiwin-im 

Assa lḥif yeččur ssḍel 

Azekka ad yenɣel 

Ad d-tebren teḍsa s udem-im 

*** 

Yiwwas uqbel lɛica 

Ad n-beddeɣ s taḍsa 

Ad am-kkseɣ ineẓman 

Ad n-afeɣ tɛemmer lǧameɛ 

Wa ad yeqqar i wa 

Ma d flan i d-yennulfan 

Mi tḥeqqen akk d nekk aya 

Yak ur jaḥeɣ ara 

Ad tebdu taḍsa n wuglan 

Iḍelli hedren merra 

Qqaren-as d ccmata 

Isellem ula deg yimawlan 

*** 

Ur issakad ḥedd taɛrurt-is 

Ad yettwali lǧar-is 

Iɣil leɛyub-is ssren 

Ur ilehhu d ccɣel-is 

Ad yezyen yisem-is 

Yettseyid wid i t-yifen 

Tura mi yura ɣef yixf-is 

Mi yerreẓ yicew-is 

D nndama ara t-id-isaḥen 

Ad yettɣeẓẓiẓ accaren-is 

Mi ara iẓer leḥq-is 

Wwin-as-t wid yeṭṭurcen. 

Dayen idub rruḥ 

Lmeḥna fell-aɣ tezdel 

Qlil win tezgel 

Ur t-terra dew yiferrawen-is 

Di lḥebs n lɣerba neḥsel 

Negguma ad d-nerwel 

Atṭṭan inced-d lehl-is 

Ay idurar d sswaḥel 

Snefsusit ddel 

Kul wa ad yuɣal s axxam-is 

*** 

Mačči d lḥebs i iweɛren 

Neɣ d laẓ i d aɣ-yernan 

D timura n medden i iseɛben 

Ulawen ur ttemyeẓran 

Uh ay iḥbiben 

Ɛerqen wussan d wuḍan 

Temẓi-w ɛzizen 

Yewt-itt ugelzim n zzman 

D lesnaf tegzem 

S yes-s i seḥḥren leɛwam 

*** 

Dayen idub rruḥ 

Ddunit ziɣen d aɣurru 

Tteǧǧet-aɣ ad nruḥ 

Fket-aɣ ssɛa n bermesyu 

Tasebḥit qbel ad d-tekker 

Ad tawi abrid ɣer tala 

Ttxil-k ay itri n lefjer 

Siweḍ-as sslam i yemma 

Ini-as ad tesber 

Ẓẓur yesɛa taggara 

Am wassa ad nemẓer 

Lḥebs ur yettdum ara 

Ma ɣezzif leɛmer 

D wi ay turew ad temlil tasa 

*** 

Dayen idub rruḥ 

Ddunit ziɣen d aɣurru 

Tteǧǧet-aɣ ad nruḥ 

Fket-aɣ ssɛa n bermesyu 

*** 

Aṭṭan ɛebbant tuyat-im 

Yiwwas ad yennefsusi 

Am kemm am tizyiwin-im 

Ad m-d-tsiḥ lehna n yixef-im 

A zzwaǧ n leḥlal 

Ṣber lefjer ad yali 

Drus i s-mazal 

Ad ifeǧǧ am zik-nni 

Ad tesɛuḍ azal 

Taselquft ur tettili 

*** 

Dayen idub rruḥ 

Ddunit ziɣen d aɣurru 

Tteǧǧet-aɣ ad nruḥ 

Fket-aɣ ssɛa n bermesyu 

*** 

Mačči siwa nekkini 

Geddac yid-neɣ i nella 

Kul yiwen akken i yettwarwi 

Kul wa akken i t-teqeccem lmeḥna 

A yitri n yigenni 

D kečč ay d aḥbib n lebda 

Xas azen-d i mmi 

Lkuraǧ akk d sseḥḥa 

D aqel ur yetilli 

Xas bab-as di lḥebs yerka 

*** 

Dayen idub rruḥ 

Ddunit ziɣen d aɣurru 

Tteǧǧet-aɣ ad nruḥ 

Fket-aɣ ssɛa n bermesyu. 

 
Tidet yeffren 

Yemmekta-d wul sliman 

D si muḥ w mḥend yefnan 

Mmuten ur d-ǧǧin ara 

Kul wa anda s-rkan yeɣsan 

Sliman atan iban 

Aẓekka-ines di lɣerba 

Si muḥ ɣef wayen d-nnan 

Wid yecfan neɣ wid yuran 

Yenṭel deg useqqif n-ṭṭmana 

*** 

Yemmekta-d wul sliman 

D lbaṭel fell-as yeḍran 

Yemmut meskin d amengur 

D tasa-w i tent-id-ijemɛen 

Tqeddeḥ igzem-itt waṭṭan 

Nnejmaɛen daxel-is leǧruḥ 

*** 

A muḥ a muḥ 

Kker ma ad tedduḍ ad nruḥ 

A muḥ a muḥ 

*** 

D zzit yufraren ɣef waman 

Lmetul-is d ayen yesfan 

Ttjera ten-id yegren teqqur 

Yecna ɣef lɣerba mm-lemḥan 

D tmurt-is gezren yiḍan 

Yecna ɣef umɣar d umejruḥ 

*** 

A muḥ a muḥ 

Kker ma tedduḍ ad nruḥ 

A muḥ a muḥ 

*** 

Yerɣa uɛerqub n yisefra 

Tirgin ur d-grint ara 

U d iɣed yeddem-it waḍu 

Ass-agi u d menwala 

Ad ak-yini wwḍeɣ asigna 

Netta acḍaḍ-is yettfuḥ 

*** 

A muḥ a muḥ 

Kker ma ad tedduḍ ad nruḥ 

A muḥ a muḥ 

*** 

Lɣerba tejreḥ ul-iw 

Ccah di rray-iw 

Rwiɣ anadi n tmura 

Ya ssalḥin n tmurt-iw 

Nhut-n atmaten-iw 

Ad yi-ǧǧen abrid tura 

Ad n-awin sya iɣsan-iw 

Cukkeɣ at taddart-iw 

Ur d iyi-ttagin ara 

*** 

D aɣrib d aberrani 

Di tmura n medden 

Lweḥc u lemḥani 

Ma d rebbi i iraden 

*** 

Ay afrux ɛjel ɛelli 

S idurar n at yiraten 

At wasif d wad ɛisi 

D tuddar n yiwaḍiyen 

Seg wegni-geɣran ɛeddi 

Ini-asen yiwen yiwen 

Ɣef sliman ɛazem steqsi 

Ma d tidett ayen d-qqaren 

*** 

D aɣrib d aberrani 

Di tmura n medden 

Lweḥc u lemḥani 

Ma d rebbi i iraden 

*** 

Nnan-as medden iḥerkel 

Netta ur yexdim ara 

Limer illa ciṭ n leɛqel 

Yak yecna ɣef lḥuriyya 

Imi nekni nedderɣel 

Nettara argaz d ccmata 

Wi d-yuran ad aɣ-imel 

Amek ara teddu tmurt-a 

*** 

D aɣrib d aberrani 

Di tmura medden 

Lweḥc u lemḥani 

Ma d rebbi i iraden 

*** 

Semman-as medden lmenfi 

Ur yenɣi ur yukir yiwen 

Wiss ma d lirad n rebbi 

Neɣ d lɛebd i s-tt-icummen 

Yenfa-t mbaɣir lebɣi 

Seg wakal t-id-yessekren 

Temẓi-s truḥ d akerfi 

Yemmut ur d-iǧǧi imwerrten 

*** 

D aɣrib d aberrani 

Di tmura n medden 

Lweḥc u lemḥani 

Ma d rebbi i iraden. 

D aɣrib 

Kecmeɣ di ssuq n tlufa 

Qḍiɣ-d leqsabi n lmeḥna 

Seg-sent hemmjeɣ kul ass 

Ɣef wul-iw ur tnuqel ccetwa 

Lebraq rrɛud d usigna 

Rniɣ ṭimḍellas 

Lmut fell-i ur d-tnuda 

Yif-it limer i d-testeqsa 

Ad tɣum leɛyub-iw merra 

Imi seg-i ffukkent tissas 

*** 

Wiss ma d aɣrib ara mmteɣ 

Neɣ yiwwas ad uɣaleɣ 

S akal i d i-d-yessekren 

Leḥbab kud tturareɣ 

Deg uɣebbar kud mrarreɣ 

Wissen kan ma ad d i-ɛeqlen 

Ma d taqcict-nni kellxeɣ 

Asmi as-nniɣ ad kem-aɣeɣ 

Taggara hujreɣ rewleɣ 

Amek ara ttqablent wallen 

*** 

Tseḥḥer-iyi lɣerba mm-leqwas 

S uḍar-iw ɛefseɣ tissas 

Di taddart rẓag yisem-iw 

Ǧǧiɣ lalla-s n tullas 

Di taddart regment-tt tizya-s 

Wwiɣ ddnub i yiri-w 

Ay afrux ɣef ṭṭaq bedd-as 

Ɣef wucmit yi-icban hder-as 

Fell-i ar tteqḍeɛ layas 

Ad tezweǧ d win xir-iw 

*** 

Ad textir aqcic yeɣran 

Aneɛmar i ten-ijemɛen 

Mačči am nekk i wumi yefla lǧib 

Bezzaf yettazzal lawan 

Aṭṭan n temẓi d wussan 

Ddwa-s bnadem ur t-iksib 

Nekk dayen yeǧǧa-yi zzman 

S ufus i d-uǧǧweɣ qeḍran 

Ḍliɣ-t i wudem-iw yuzzan 

Ur d-igra deg yijifer-iw uḥbib 

Wiss ma d aɣrib ara mmteɣ. 

Asirem 

Ay afrux ɛjel ferfer 

Sellem-iyi ɣef yigawawen 

Ur zgal ḥedd s uɣafer 

Jsk d wid tt-iḥemlen 

Ul-iw icedha ad ken-iẓer 

Atah yetqelleq lxaṭer 

Nenfa-d nuɣal d iɣriben 

Yiwwas talwit ad d-teḍher 

Tafsut ɛzizen ad s-neḥḍer 

Ad tent-id-necnu gar-awen 

*** 

Di tesdawit ad d-nemlil 

Tmanyin ad t-id-nemmekti 

Ad d-tewt lǧuher amendil 

Mi d-tedda tmaziɣt-nni 

Abrid n liser ur yergil 

L lǧil uzekka ad nektil 

Ayen s wayes ara yefreḥ lebɣi 

Wid s-iqqaren ur tettbeddil 

Afeyyeḍ izad-as lkil 

Ad sen-nessexreb lewhi 

*** 

Ulac asif d-iḥmmlen 

Ur nris ara yiwwas 

Xas ad ɣlin yergazen 

Ur gellunt ara tissas 

Ad nqabel ussan berriken 

Ad d-yaweḍ lweqt ad fakken 

Ad aɣ-yeḍleq lweswas 

Ad yens ujajiḥ yekkren 

Ad nefḍen wid tt-ixerzen 

Ɣurwet wi igezzmen layas 

*** 

Ay afrux ɛjel ferfer 

Sellem-iyi ɣef yigawawen 

Ur zgal ḥedd s uɣafer 

Jsk d wid tt-iḥemlen 

Ul-iw icedha ad ken-iẓer 

Atah yettqelleq lxaṭer 

Nenfa-d nuɣal d iɣriben 

Yiwwas talwit ad d-teḍher 

Tafsut ɛzizen ad s-neḥḍer 

Ad tent-id-necnu gar-awen 

*** 

A tamurt-iw ɣef i cewḍeɣ 

Ay adrar yi-d-yessekren 

Ḥeḍrut-iyi-n ad n-aseɣ 

Ad nemyisfaḍ imeṭṭawen 

Ɣef ssber aṭas ay ssendeɣ 

Tqellqeɣ ad n-uɣaleɣ 

Lehnaw attan gar-awen 

Ma tferḥem yid-wen ferḥeɣ 

Ma temmuɣebnem ḥezneɣ 

Yiwen n uɛekkaz i ɣ-yewten.

Awalen isura 

 

 

 Asentel/ Isental - Lɣerba – Inig - udmawen n lɣerba – Tamedyezt – MATUB Lwennas.  

Agzul 

  

 

Tazrawt –nneɣ d tin  yerzan asenfali n usentel n Lɣerba deg tmedyezt n Lwennas 

MATUB. 

 Deg-s nesskfel-d udmawen i tesɛa, nerna nexdem taslḍet tasentalant i wazal n 16 n 

yisefra-ines i d-yettawin ɣef usentel-a. 

Nerra-d ɣef yiseqsiyen igejdanen yerzan tamukrist :  

- amek i d-tettban Lɣerba deg tmedyezt n lwennas MATUB? D wamek i d-tt-id- 

yessenfali ? 

- d acu-ten wudmawen s wayes i d-yettban usentel n Lɣerba deg tmedyezt-is ? 

Seg tuttriwin-a, banen-aɣ-d aṭas n wudmawen n Lɣerba i d- yewwi umedyaz 

MATUB Lwennas, gar-asen : 

- Lɣerba n tmara akked d tin n lebɣi ; 

- Lɣerba d tmettant ; 

- Lɣerba d lxiq ; d assirem ; d rray. 

Asentel-a yuklal tizrawin- nniḍen s telqeyt, s wudem n tmusni d tussna.    

 


